
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
ᒪᓕᒃᖢᓂ ᓄᓇᑦᓯᐊᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂ ᐊᒻᒪᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 
ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᒥ 

ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ. 
 
 
 

 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ 
− ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 



 
 

NORTHWEST TERRITORIES 
wscc.nt.ca 

ᓄᓇᑦᓯᐊᖅ 
wscc.nt.ca 

ᔭᓗᓇᐃᕝ 
ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ 
ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ 
ᔭᓗᓇᐃᕝ, ᓄᓇᑦᓯᐊᖅ X1A 2R3 

ᐅᖄᓚᐅᑦ: 867-920-3888 
ᐊᑭᖃᙱᑦᑐᖅ: 1-800-661-0792 
ᓱᒃᑲᔪᒃᑯᑦ: 867-873-4596 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 

ᐃᓅᕕᒃ 
ᑎᑎᖅᑲᕐᓂᐊᕐᕕᒃ 1188, 85 ᑭᖕᒥᖕᔭ ᐊᖅᑯᑎ 
ᐸᓛᒃᓯᑑᓐ ᐃᒡᓗᕐᔪᐊᖅ, ᐃᒡᓗᕈᓯᖅ 87 
ᐃᓅᕕᒃ, ᓄᓇᑦᓯᐊᖅ X0E 0T0 

ᐅᖄᓚᐅᑦ: 867-678-2301 
ᓱᒃᑲᔪᒃᑯᑦ: 867-678-2302 

ᓄᓇᕗᑦ 
wscc.nu.ca 

ᐃᖃᓗᐃᑦ 
ᑎᑎᖅᑲᕐᓂᐊᕐᕕᒃ 669, 630 ᑯᐃᓐ ᐃᓕᓴᐱ II ᐊᑐᒐᖅ 
ᖃᒧᑎᒃ ᐃᒡᓗᕐᔪᐊᖅ, ᒪᕐᕈᖓᓂ ᓇᑎᖓ 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: 867-979-8500 
ᐊᑭᖃᙱᑦᑐᖅ: 1-877-404-4407 
ᓱᒃᑲᔪᒃᑯᑦ: 867-979-8501 
ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − 
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 



 
 

 
    ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ  

 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᑖᓐᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 
ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐅᔪᓂᑦ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ. 

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. ᑖᓐᓇ ᑎᑎᕋᖅᑕᐅᓂᑯ 
ᐅᖃᐅᓯᖃᑐᐃᓐᓇᕆᐊᓕᒃ ᒪᓕᒐᓕᐊᓄᑦ ᐃᓚᒋᐊᕈᑕᐅᓯᒪᔪᒧᑦ ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᓪᓗᓂ. 

ᖃᐅᔨᒋᐊᕆᑦ ᐅᖃᐅᓯᒃᓴᓄᑦ ᑭᖑᓪᓕᖅᐹᖑᔪᒥ ᒪᓕᒐᓕᐊᖑᔪᓂᑦ ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca, ᐅᕝᕙᓘᓐᓃᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕗᖓ 1-800-661-0792−ᒧᑦ. 

ᐃᔾᔪᐊᖅᑕᐅᔭᕆᐊᖃᙱᑦᑐᖅ © ᑦᑕᓇᙱᑦᑐᒥ ᐱᓕᕆᓂᕐᒧᑦ ᐳᕆᑎᔅ ᑲᓚᒻᐱᐊᒥᑦ (ᐋᓐᓂᖅᑐᖅᓯᐅᑎᓕᕆᔨᒃᑯᑦ ᑲᑎᒪᔨᖏᑦ), ᐊᑐᖅᑕᐅᔪᖅ ᐊᖏᖅᑕᐅᓯᒪᔪᒃᑯᑦ. ᑦᑕᓇᙱᑦᑐᒥ 
ᐱᓕᕆᓂᕐᒧᑦ ᐳᕆᑎᔅ ᑲᓚᒻᐱᐊᒥᑦ ᐃᔾᔪᐊᖅᑕᐅᔭᕆᐊᖃᙱᓐᓂᕐᒧᑦ ᐱᓯᒪᑦᑎᕗᑦ ᑕᒪᐃᓐᓄᑦ ᒪᒃᐱᖅᑐᒐᑦ 18-ᒥᑦ 31-ᒧᑦ 

 

 
ᐱᖏᓐᓂᕋᐅᑎ 

          
         

        

       

ᑲᔪᓯᒋᐊᕐᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓴᖅᑮᓚᐅᖅᐳᑦ ᑖᔅᓱᒥᖓ ᓴᓇᔨᕐᔪᐊᓄᑦ 
ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᒥ ᒪᓕᒃᖢᑎᒃ ᓈᓴᐅᑎᖓᓂ 18(3)−ᒥ ᐊᒻᒪᓗ18(4)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 
ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ. 

 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᓗᓇᐃᖅᓯᕗᑦ ᐊᒻᒪᓗ ᖁᔭᓕᕗᑦ ᑲᓇᑕᒥ 
ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (CCOHS) ᐊᒻᒪᓗ 
WorkSafeBC (ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᓂᖅ ᐲᓰᒥᑦ) ᐃᓗᓕᖏᓐᓄᑦ ᐊᑐᖅᑕᐅᔪᓂᒃ ᑕᐃᑲᓂ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐ..ᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ. ᒪᑉᐱᖅᑐᒐᑦ 
18 – 31 ᑕᐃᑲᓂ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᒪᓕᒋᐊᖃᖅᑐᖅ 
ᐱᓕᕆᔾᔪᓯᐅᔪᖅ ᐊᑐᓕᖅᑎᑕᐅᓯᒪᔪᑦ ᑕᐃᑲᙵᑦ WorkSafeBC (ᐊᑦᑕᓇᙱᑦᑐᒥᑦ ᐃᖅᑲᓇᐃᔭᕐᓂᖅ ᐲᓰᑉ) An 
Introduction to Personal Fall Protection Equipment (ᓇᓗᓇᐃᖅᓯᔾᔪᑎ ᓇᖕᒥᓂᖅ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᕈᑎᓂ). ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕌᖓᕗᖅ ᐃᖅᑲᓇᐃᔭᕐᕕᓕᒫᑦᑎᐊᓄᑦ ᑲᒪᒋᔭᐅᔪᓄᑦ ᓄᓇᑦᓯᐊᕐᒥ 
ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ. ᑖᓐᓇ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 
ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᑐᕉᖓᕗᖅ ᐃᓚᖓ 4 ᐊᒻᒪ 5−ᒧᑦ ᑕᐃᑲᙵᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦᐊᒻᒪᓗ 
ᐃᓚᖓ 103-ᒥᑦ 109-ᒧᑦ, 118-ᒥᑦ 122-ᒧᑦ, 131-ᒥᑦ 132 ᐊᒻᒪᓗ 198 ᑕᐃᑲᙵᑦ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
 
ᑖᓐᓇ ᒪᓕᒋᐊᓕᒃ ᐊᑐᓕᖅᑎᑕᐅᕗᖅ ᓴᖅᑭᑎᑕᐅᓯᒪᓂᖓᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂ (Northwest Territories 
Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette), ᒪᓕᒃᖢᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᒃ. 
 
ᐊᑐᓕᖅᑎᑕᐅᔪᑦ ᐅᓗᖏᓐᓂ: 
ᓄᓇᑦᓯᐊᖅ: ᓄᕕᐱᕆ 30, 2018 
ᓄᓇᕗᑦ: ᓄᕕᐱᕆ 30, 2018 
 
 
 
ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
 



 
 
 

 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ | ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 
• ᑐᓂᓯᕙᒃᐳᖅ ᐊᑲᐅᔪᓂ ᒪᓕᒐᒃᓴᖏᓐᓂᑦ. 
• ᐋᖅᑭᒋᐊᖅᑕᐅᔭᕆᐊᓕᒃ ᑐᕌᖓᑦᑎᐊᕐᓂᐊᕐᒪᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 
• ᐊᑐᖅᑕᐅᑐᐃᓐᓇᕆᐊᓕᒃ ᓇᓗᓇᐃᕈᑎᒃᓴᓄᑦ.  
• ᒪᓕᒃᑕᐅᓪᓗᐊᖅᐳᖅ ᑭᓯᐊᓂ ᐱᐅᓂᖅᓴᒥ 

ᐱᓕᕆᓂᑕᖃᖅᐸᑦ. 

1 ᑭᓲᖕ`ᒪ ᒪᓕᒋᐊᖃᖅᑐᓄᑦ ᐱᓕᕆᔾᔪᓯᐅᔪᖅ? 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᓗᓇᐃᒃᑯᑕᖓᓂ ᐱᓕᕆᔾᔪᓯᐅᔪᓂᑦ 
ᑐᓂᓯᕗᑦ ᐊᑲᐅᔪᓂ ᒥᐊᓂᕆᓂᐅᔪᒥ ᑎᑭᐅᒪᓂᕐᒧᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᓂᑦ ᓄᓇᑦᓯᐊᕐᒥ 
ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 
ᒪᓕᒡᓗᒍ ᐃᓚᖓᒍᑦ 18(3)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ, 
“ᐱᔾᔪᑎᖃᖅᑐᒥ ᑐᓂᓯᓂᕐᒧᑦ ᐊᑲᐅᔪᓂ ᒥᐊᓂᕆᓂᕐᒧᑦ ᐃᓱᒪᒋᔭᖃᕐᓗᓂ ᒪᓕᒋᐊᓖᑦ ᓇᓕᐊᑐᐃᓐᓇᓂ 
ᑐᓂᓯᓂᐅᔪᒥᑦ ᑕᒪᑐᒥᖓ ᒪᓕᒐᐅᔪᒥᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓂᑦ, ᐊᖓᔪᖅᑳᖅ 
ᐊᑦᑕᓇᔾᔭᐃᖅᓯᒪᓕᕆᔨ ᐊᖏᕈᓐᓇᖅᐳᖅ ᐊᒻᒪᓗ ᑐᓂᓯᓗᓂ ᑕᐃᒪᐃᑦᑐᓂ ᒪᓕᒋᐊᖃᖅᑐᓄᑦ 
ᐱᓕᕆᔾᔪᓯᐅᔪᓄᑦ ᐃᓱᒪᒋᔭᖓᓂ ᓈᒻᒪᑦᑎᐊᕐᓂᖓᓂ ᑕᐃᑯᖓ ᐱᔾᔪᑕᐅᔪᒧᑦ.” 

 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ ᓇᓗᓇᐃᒃᑯᑕᖓᓂ 
ᐱᓕᕆᔾᔪᓯᐅᔪᓄᑦ ᐊᑐᕐᓂᖃᖅᐳᑦ ᐃᖅᑲᓇᐃᔭᕐᕕᐅᔪᓄᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. ᒪᓕᒋᐊᖃᖅᑐᑦ 
ᐱᓕᕆᔾᔪᓯᐅᔪᑦ ᐊᖏᖅᑕᐅᓲᑦ ᓄᓇᑦᓯᐊᑉ ᐊᒻᒪᓗ ᓄᓇᕘᑉ ᐊᖓᔪᖅᑳᕐᒧᑦ ᐊᑦᑕᓇᔾᔭᐃᖅᓯᒪᔪᓕᕆᔨᐅᑉ 
ᐊᑐᖅᑕᐅᓂᐊᕐᓗᑎ ᑕᒪᐃᓐᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᓇᖕᒥᓂᖃᖃᑕᐅᔪᓄᑦ. ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
ᐊᑐᓕᕐᓂᖃᕐᓂᐊᖅᐳᑦ ᐊᑐᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓂ ᐅᓪᓗᖓᓂ ᑎᑎᕋᖅᑕᐅᓂᖓᓂ 
ᓄᓇᑦᓯᐊᕐᒥ ᐱᕙᓪᓕᐊᔪᓂ (Northwest Territories Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ 
(Nunavut Gazette), ᒪᓕᑦᑎᐊᕐᓗᑎ. 

 
ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᓴᙱᓂᖃᕐᓂᖃᙱᓚᑦ ᒪᓕᒐᖅᑎᒍᑦ ᑖᒃᑯᐊᑎᑐ ᐊᑦᑕᓇᔾᔭᐃᖅᓯᒪᓂᕐᒧᑦ 
ᐱᖁᔭᓂᑦ ᐊᒻᒪᓗ ᑐᕌᖓᖃᓯᐅᑎᔪᓂ ᒪᓕᒃᑕᐅᔭᕆᐊᓕᖕᓂᑦ. ᐃᓄᖕᒥ ᐃᖅᑲᓇᐃᔭᖅᑎᖁᑎᓕᖕᓄᓪᓗ 
ᓵᙵᔭᐅᔪᓐᓇᙱᓚᑦ ᐸᓯᔭᒃᓴᐅᓗᓂ ᒪᓕᙱᓐᓂᕐᒧᑦ ᒪᓕᒋᐊᖃᖅᑐᒥᑦ ᐱᓕᕆᔾᔪᓯᐅᔪᒥ. ᑭᓯᐊᓂ, 
ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂ ᐅᕘᓇ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐱᔾᔪᑎᓕᖕᓂ 
ᒪᓕᒃᑕᐅᔭᕆᐊᓕᖕᓂᑦ ᒪᓕᒋᐊᖃᖅᑐᒥᑦ ᐱᓕᕆᔾᔪᓯᐅᔪᒧᑦ ᐃᓱᒪᒋᔭᐅᓂᐅᔪᓐᓇᖅᐳᖅ 
ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓴᓇᔨᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᒪᓕᓚᐅᕐᓂᕈᓂ 
ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐊᒻᒪᓗ ᑐᕌᖓᖃᓯᐅᑎᔪᓂᒪᓕᒃᑕᐅᔭᕆᐊᓕᖕᓂᑦ. 

2 ᐱᒋᐊᕈᑎᖓ 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 
ᒪᓕᒐᒃᓴᐅᕗᑦ ᓴᓇᔨ ᐊᑦᑕᓇᔾᔭᐃᖅᓯᒪᖁᓪᓗᒋ ᐃᖅᑲᓇᐃᔭᕐᕕᖕᒥᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ ᐊᑐᕐᓗᓂ 
(PPE) ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂ. ᑖᒃᑯᐊ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᐊᑐᖁᔨᔪᑦ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂᒃ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ ᐃᖅᑲᓇᐃᔭᕐᓂᐊᕈᓂ 
ᖁᑦᑎᖕᓂᓕᖕᒥᑦ ᐱᖓᓱᓂᒃ ᐆᒃᑑᑎᓂᒃ (10 ᐃᓯᒐᕐᓂᒃ) ᖁᑦᑎᓂᖅᓴᒥᒡᓘᓐᓃᑦ. ᒪᓕᒋᐊᖃᖅᑐᖅ 
ᐱᓕᕆᔾᔪᓯᐅᔪᖅ ᑐᑭᓯᓇᖅᓯᑎᑦᑎᕗᖅ ᒪᓕᒋᐊᖃᖅᑐᓂᒃ, ᑲᓇᑕᒥ ᒪᓕᒃᑕᐅᔭᕆᐊᓖᑦ ᐊᑐᕐᒃᑕᐅᕙᒃᑐᓂᒃ 
ᐊᒻᒪᓗ ᑐᑭᓯᒋᐊᕈᑎᒃᓴᓂᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᖅᓯᒪᓂᕐᒧᑦ. 

 
 
 
 

ᑲ
ᑕᖕᓂᐅᔪᑦ ᓯᕗᓪᓕᐅᓪᓗᑎ ᐱᔮᖅᑯᑕᐅᙱᑐᒃᑯᑦ ᑐᕈᔾᔪᑕᐅᕙᒃᐳᖅ ᓴᓇᔪᓕᕆᓂᕐᒥᑦ. ᓴᓇᔨ ᐳᖅᑐᔪᒥ 
ᑲᑕᒋᐊᑐᙱᑦᑐᖅ ᐋᓐᓂᕐᓂᐊᕈᓂ ᐅᕝᕙᓘᓐᓃᑦ ᑐᖁᓂᐊᕈᓂ. ᓴᓇᔨᐅᔪᖅ ᐊᑦᑕᓇᖅᑐᒦᓐᓂᕈᓂ 
ᑲᑕᖕᓂᕐᒧᑦ, ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑏᑦ ᐃᓕᓯᒪᔭᕆᐊᓖᑦ. 
 
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐱᖁᑎᐅᔪᑦ ᐊᑐᖅᑕᐅᓲᑦ ᓴᓇᔨᓄᑦ ᓴᖅᑭᔮᕐᕕᐅᓗᐊᖁᓇᒋᑦ ᐃᓚᖏᓐᓄᑦ 
ᐃᖅᑲᓇᐃᔭᕐᕕᖕᒥᑦ ᐅᓗᕆᐊᓇᖅᑐᓂᑦ. ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐅᓗᕆᐊᓇᖅᑐᒥ ᐲᖅᓯᔪᓐᓇᙱᓚᖅ, 
ᑭᓯᐊᓂ ᒥᒃᖠᒋᐊᖅᓯᔪᓐᓇᖅᑐᖅ ᐊᑦᑕᓇᕐᓂᖓᓂ ᐋᓐᓂᓂᕐᒧᑦ. ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑏᑦ 
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ  
 
 
 
 
 
 
 
 
 
 
 
ᐃᓚᖃᖅᐳᑦ ᑭᓯᐊᓂ ᑭᒡᓕᒋᖏᑕᖏᑦ ᐅᖓᓯᒃᑐᒨᖅᑕᐃᓕᒪᔾᔪᑎᓂᒃ, ᑲᑕᒃᑎᑦᑎᑦᑕᐃᓕᒪᔾᔪᑎᓂᒃ, 
ᑲᑕᒃᑕᐃᓕᒪᔾᔪᑎᑦ ᐃᐱᖅᓯᒪᔾᔪᑎᑦ ᐅᕝᕙᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᑦᑎᑦᑕᐃᑏᑦ, 
ᐊᑦᑕᓇᖅᑐᒦᙱᓐᓂᖅᓴᐅᓕᖅᑎᑦᑎᓲᑦ ᓴᓇᔨᓂᑦ ᐋᓐᓂᕈᓐᓇᓂᕐᒧᑦ. 
 
 

 

ᑐᑭᖓ 

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᑐᑭᖃᖅᐳᖅ ᐊᓐᓄᕌᑦ, ᓱᓇᑦ, ᐅᕝᕙᓘᓐᓃᑦ ᐊᓯᖏᑦ ᐱᖁᑎᑦ ᐊᑐᖅᑕᐅᓇᔭᖅᑐᑦ ᓴᓇᔨᓄᑦ 
ᐋᓐᓂᖁᓇᒋᑦ ᐅᕝᕙᓘᓐᓃᑦ ᐃᓅᓕᓴᐃᓂᕐᒧᑦ. 

ᑐᑭᓯᒋᐊᒃᑲᓐᓂᓂᕐᒧᑦ ᑕᑯᒋᐊᕐᓗᒋᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
ᐊᒻᒪᓗ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ ᐅᕙᓂ wscc.nt.ca 

ᐅᕝᕙᓘᓐᓃᑦ wscc.nu.ca. 

3 ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐊᒻᒪᓗ ᐅᓗᕆᐊᓇᖅᑐᓂᒃ 
ᑲᒪᒋᔭᖃᕐᓂᕐᒥᑦ 

ᐃᓱᒪᓕᐅᕈᑕᐅᔪᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓄᑦ ᐃᓚᒋᔭᐅᕗᑦ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ 
ᐱᓕᕆᐊᕆᔭᐅᓂᖏᓐᓄᑦ, ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐱᓕᕆᔾᔪᓯᖅ ᑲᒪᒋᔭᖃᕐᓂᐊᕐᓗᓂ 
ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᓂᒃ. ᐱᑕᖃᖅᐸᒃᐳᖅ ᑕᓪᓕᒪᓂᒃ ᐊᐅᓚᑦᑎᔾᔪᑎᓂᒃ 
ᐅᓗᕆᐊᓇᖅᑐᓕᕆᓂᕐᒥᑦ. ᑖᒃᑯᐊ ᐊᐅᓚᑦᑎᔾᔪᑏᑦ ᖁᑦᑎᖕᓂᓕᕇᒃᑐᓂᒃ ᐋᖅᑭᒃᓱᖅᓯᒪᔪᑦ. 

 

ᐲᖅᓯᓂᖅ ᓯᕗᓪᓕᖅᐹᖑᐃᓐᓇᐅᔭᖅᐳᖅ ᑲᒪᒋᔭᖃᕐᓂᕐᒥᑦ ᐃᓱᒪᒋᔭᐅᓂᐊᕐᓗᓂ. ᐱᔭᕇᕈᓂ, 
ᖁᑦᑎᖕᓂᓕᕇᒃᑐᓂᒃ ᑕᐅᓄᖓᕙᓪᓕᐊᓗᑎ ᑲᒪᒋᔭᐅᔭᕆᐊᖃᕐᓂᖓᓄᑦ ᑭᖑᓪᓕᖅᐹᖅᓯᐅᑎᖓᓄᑦ, ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ. 

 

ᐱᑕᖃᖅᐸᒃᐳᖅ ᑕᓪᓕᒪᓂᒃ ᐊᐅᓚᑦᑎᔾᔪᑎᓂᒃ ᐅᓗᕆᐊᓇᖅᑐᓕᕆᓂᕐᒥᑦ ᐊᒻᒪ ᐆᒃᑑᑏᑦ: 
1. ᐲᖅᓯᓂᖅ (ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐲᖅᑕᐅᓗᓂ) 
2. ᐃᓇᖏᖅᓯᔾᔪᑎ (ᐊᑦᑕᕐᓇᙱᓐᓂᖅᓴᐅᔪᒥ ᐃᓚᐅᕈᑎᒃᓴᒥ ᐊᑐᕐᓗᓂ) 
3. ᐋᖅᑭᒃᓱᖅᑕᐅᕙᓪᓕᐊᓂᖅ (ᐃᒻᒥᒃᑰᖓᓕᕐᓗᑎ ᓴᓇᕐᕈᑎᑦ/ᓴᐳᔾᔨᔾᔪᑎᓂ ᐃᓕᓯᓗᓂ) 
4. ᐊᐅᓚᑦᑎᔨᒃᑯᓄᑦ ᐊᐅᓚᑦᑎᔾᔪᑏᑦ (ᐃᓕᓐᓂᐊᖅᑎᑦᑎᓗᑎ/ᐋᖅᑭᐅᒪᑎᑦᑎᓗᑎ) 
5. ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ (ᐊᒡᒑᖃᖅᑎᑦᑎᓲᑦ/ᐃᒡᒐᓂᒡᓗ) 
 
ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ ᐊᑐᕐᓗᓂ ᓄᖅᑲᔾᔪᑕᐅᔪᓐᓇᙱᑦᑐᑦ ᐱᕐᕈᓗᐊᕿᓂᐅᔪᓄᑦ ᐅᕝᕙᓘᓐᓃᑦ 
ᐲᖅᓯᔪᓐᓇᙱᑦᑐᑦ ᐅᓗᕆᐊᓇᖅᑐᓂᒃ. ᖃᓄᓕᒫᖅ ᐱᓕᕆᐊᖃᕋᓱᓪᓗᑎ ᑲᒪᒋᔭᖃᕐᓂᕐᒥᑦ 
ᐅᓗᕆᐊᓇᖅᑐᓕᒫᓂᑦ ᑕᕝᕙᐅᑎᓪᓗᒋᑦ. ᐃᓕᓐᓂᐊᖅᑎᑕᐅᓂᖅ ᐱᒻᒪᕆᐅᖕᒥᔪᖅ. ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ ᑎᑭᐅᒪᔪᓐᓇᙱᓚᖅ ᓴᐳᔾᔨᔪᓐᓇᕐᓂᓕᒫᖓᓂ ᓴᓇᔨ ᖃᐅᔨᒪᓂᖃᑦᑎᐊᖏᒃᑯᓂ ᐊᒻᒪ 
ᐱᓕᕆᖃᑎᖃᑦᑎᐊᕋᓱᙱᒃᑯᓂ. 
 
ᐊᒥᓱᓂᑦ ᐊᐅᓚᑦᑎᔾᔪᑎᓂᒃ ᐃᓕᓯᑐᐃᓐᓇᕆᐊᖃᕐᓂᐊᖅᑐᑦ. ᐅᓗᕆᐊᓇᖅᑐᑦ ᐃᓚᖏᑦ ᐊᔾᔨᒌᙱᑦᑐᓂ 
ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᒃ ᐊᑐᑐᐃᓐᓇᕆᐊᓖᑦ. ᓲᕐᓗ, ᖃᑯᖅᓯᓴᐅᖕᒥᑦ ᐱᓕᕆᖃᓂᐊᕐᓗᓂ 
ᐊᓂᖅᑎᕆᓂᕐᒧᑦ ᐃᔩᖕᓄᓪᓗ ᓴᐳᔾᔨᔾᔪᑎᖃᕆᐊᖃᖅᐳᖅ ᓲᖃᐃᒻᒪ ᖃᑯᖅᓯᓴᐅᑎ ᐊᑲᐅᒍᓐᓃᖅᑎᑦᑎᓲᖑᒻᒪᑦ 
ᐳᕙᖕᓂᒃ ᐊᒻᒪ ᖁᕕᐅᕈᑎᓂ ᐃᔩᖕᓂᒃ. 
 

ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ ᐊᑐᕐᓗᓂ ᐅᓗᕆᐊᓇᓕᒃᑲᓐᓂᕈᑕᐅᓪᓗᐊᖏᑦᑐᖅ ᐅᕝᕙᓘᓐᓃᑦ ᓄᑖᒥ 
ᐅᓗᕆᐊᓇᖅᑐᓕᐅᓪᓗᐊᖏᑦᑐᖅ. ᓲᕐᓗ, ᓂᕈᐊᑦᑎᐊᖅᓯᒪᓂᖅ ᐊᒡᒑᖕᓂᒃ ᐅᕕᓂᕐᒧᑦ 
ᓱᕋᒃᑕᐃᓕᑎᑦᑎᔪᓐᓇᖅᑐᖅ, ᑭᓯᐊᓂ ᐊᒡᒑᒃ ᐊᑐᖅᑕᐅᔪᑦ ᐊᑐᕐᓗᓂ ᐊᐅᓚᔪᓂ ᐱᖁᑎᓂ ᓂᒐᕕᓂᕐᒧᑦ 
ᐅᓗᕆᐊᓇᕈᑕᐅᔪᓐᓇᖅᑐᖅ.  

ᐊᔾᔨᒌᙱᑦᑐᓂ ᓴᐳᔾᔨᔾᔪᑎᓂᒃ ᐊᑐᕐᓗᓂ ᐊᑕᐅᑦᑎᒃᑯᑦ, ᓲᕐᓗ ᑎᓯᔪᒥ ᓇᓴᕐᒥ, ᓯᐅᑎᓄᑦ ᒪᑐᐊᖅᓯᔾᔪᑎᑦ ᐊᒻᒪ 
ᐃᒡᒐᑦ, ᐊᑦᑕᓇᖅᑐᒦᓕᖅᑎᑦᑎᒃᑲᓐᓂᓪᓗᐊᖏᑦᑐᖅ ᓴᓇᔨᒥ. 

ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᓴᓇᒪᓂᖏᑦ ᓴᐳᔾᔨᔪᓐᓇᙱᓚᑦ ᑕᒪᐃᓐᓂᒃ ᖃᓄᐃᓐᓂᐅᔪᓂᒃ. ᓇᖕᒥᓂᖅ 
ᐋᓐᓂᖅᑕᐃᓕᔾᔪᑎᓂ ᐊᑐᖃᑦᑕᖏᓪᓗᑎ ᐅᓗᕆᐊᓇᖅᑐᓕᐅᓐᓂᖅᓴᐅᓂᐊᕈᓂ ᑐᕌᖓᕝᕕᒋᔭᕋᓗᐊᖏᓐᓄᑦ. 
ᓇᓗᒋᔭᐅᔪᑦ ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᖃᐅᔨᓴᕐᓂᐊᕐᓗᓂ ᐅᓗᕆᐊᓇᕈᑕᐅᑐᐃᓐᓇᕆᐊᓕᖕᓂᒃ. 

4 ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 
4.  (1) ᐊᑐᓂ ᐃᖅᑲᓇᐃᔭᖅᑎᖁᑎᓕᒃ ᐃᒪᐃᓕᐅᕐᓗᓂ 

(a) ᐊᖑᑎᐅᑉ ᐊᕐᓇᐅᓪᓘᓐᓃᑦ ᐱᓕᕆᕝᕕᖓ ᐋᖅᑭᒃᑎᐊᖅᓯᒪᓗᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑭᒃᑯᓕᒫᓄᑦ 
ᑕᐃᑲᓃᑦᑐᓂ ᐅᓗᕆᐊᓇᖅᑐᒦᖁᓇᒋᑦ; 

(b) ᐱᓕᕆᓂᐅᔪᓂᑦ ᑕᒪᒃᑭᓂ ᓈᒻᒪᒃᑐᓂ ᐅᔾᔨᖅᓱᑦᑎᐊᕐᓂᐅᔪᓂ ᐊᒻᒪᓗ ᐱᓕᕆᓗᑎᒃ 
ᑕᒪᕐᒥᒃ ᓈᒻᒪᒃᑐᓂ ᓇᓗᓇᐃᖅᓯᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑕᒪᕐᒥᒃ ᐃᓄᖕᓄᑦ ᑕᐃᑲᓃᑦᑐᓂ ᐱᓕᕆᕝᕕᐅᔪᒥ; ᐊᒻᒪ 

(c) ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᑐᐃᓐᓇᐅᑎᑦᑎᓗᑎ ᒪᓕᒋᐊᓖᑦ 
ᓇᓗᓇᐃᖅᑕᐅᔪᓂᑦ ᒪᓕᒃᑕᐅᔭᕆᐊᓕᖕᓂᑦ ᐊᖑᑎᐅᑉ ᐊᕐᓇᐅᓘᓐᓃᑦ ᐱᓕᕆᕝᕕᖓᓂ. 

(2) ᒪᕐᕉᒃ ᐅᕝᕙᓘᓐᓃᑦ ᐅᖓᑖᓄᑦ ᐃᖅᑲᓇᐃᔭᖅᑎᖁᑎᓖᑦ ᑲᒪᔨᐅᒃᐸᑕ ᐱᓕᕆᕝᕕᖕᒥ, 
ᑳᓐᑐᕌᖃᓪᓗᐊᑕᖅᑐᖅ ᐅᕝᕙᓘᓐᓃᑦ, ᑳᓐᑐᕌᒃᑎᑕᖃᙱᒃᑯᓂ, ᓇᖕᒥᓂᓕᒃ ᐱᓕᕆᕝᕕᐅᔪᒥ, 
ᑲᒪᔨᐅᓂᐊᖅᑐᖅ ᐱᓕᕆᐊᕆᔭᐅᔪᓂᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐱᓕᕆᕝᕕᐅᔪᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓄᖕᓄᑦ ᐱᓕᕆᕝᕕᖕᒥ. 

5. ᐊᑐᓂ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᑲᓲᒪᓂᖃᖅᑐᖅ 
ᐱᓕᕆᕝᕕᐅᔪᒥ ᐃᒪᐃᓐᓂᐊᖅᐳᖅ, ᐊᖑᑦ ᐊᕐᓇᕐᓘᓐᓃᑦ ᐃᖅᑲᓇᐃᔭᕐᓂᓕᒫᖓᓂ, 

(a) ᓇᐅᒃᑯᓕᒫᖅ ᐅᔾᔨᖅᓱᕐᓂᕐᒥᑦ ᐊᖑᑦ ᐊᕐᓇᕐᓘᓐᓃᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ 
ᐊᓯᖏᓐᓂᒃ ᑕᐃᑲᓂ ᐱᓕᕆᕝᕕᖕᒥ; ᐊᒻᒪ 

(b) ᖃᓄᐃᓕᖃᓂᐅᔪᑦ ᑕᐃᒪᐃᒋᐊᖃᕐᓂᖏᓐᓄᑦ, ᐱᖁᑎᓂᑦ ᐊᒻᒪ ᐊᓐᓄᕌᓂᑦ ᐊᑐᕆᐊᓖᑦ 
ᐅᕝᕙᓘᓐᓃᑦ ᐱᖁᑎᓂᑦ ᑐᕌᖓᔪᓂᑦ ᐊᖑᒻᒧᑦ ᐊᕐᓇᕐᒧᓪᓘᓐᓃᑦ ᓴᐳᔾᔨᓂᕐᒧᑦ ᐊᒻᒪ 
ᐊᑐᐃᓐᓇᐅᑎᑕᐅᔪᑦ ᓴᓇᔨᒧᑦ ᐊᖑᑎᐅᑉ ᐊᕐᓇᐅᓘᓐᓃᑦ ᐃᖅᑲᓇᐃᔭᕐᕕᒋᔭᖓᓄᑦ, 
ᐅᕝᕙᓘᓐᓃᑦ ᑕᐃᒪᐃᒋᐊᓕᒃ ᒪᓕᒡᓗᓂ ᒪᓕᒃᑕᐅᔭᕆᐊᓕᖕᓂᑦ ᐊᑐᖅᑕᐅᔭᕆᐊᓖᑦ 
ᐅᕝᕙᓘᓐᓃᑦ ᐋᓐᓄᕌᖅᓯᒪᔭᕆᐊᓖᑦ ᓴᓇᔨᒧᑦ. 

 

“ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᐃᐱᖅᓯᒪᔾᔪᑏᑦ 

103. (1) ᐊᓯᒍᖔᖅ ᐊᑐᐃᓐᓇᐅᑎᑕᐅᒃᐸ ᑭᓯᐊᓂ, ᐃᖅᑲᓇᐃᔭᖅᑎᖁᑎᓕᒃ ᑲᒪᒋᔭᖃᑦᑎᐊᕐᓂᐊᖅᐳᖅ 
ᐃᐱᖅᓯᒪᔾᔪᑎ ᐃᒪᐃᓕᖓᓗᓂ 

(a) ᓈᒻᒪᒃᑎᐊᕐᓗᓂ ᑖᓐᓇ ᐊᒃᖢᓈᖅ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ, ᐃᓱᒪᒋᓗᒋᑦ 
ᐃᐱᖅᓯᒪᔾᔪᑎᐅᔪᖅ ᖃᓄᐃᓕᖓᓂᖓ ᐃᓚᒋᓗᓂᒡᔪᒃ ᓴᙱᓂᖓ, ᓱᕋᑦᑕᐃᓕᔪᓐᓇᕐᓂᖓ, 
ᑕᒃᖠᒋᐊᕈᓐᓇᕐᓂᖓ ᐊᒻᒪ ᐃᓚᐅᕈᑎᒃᓴᓄᑦ ᓴᙱᓂᖃᕐᓗᓂ; 

(b) ᐅᐊᐃᔭᒧᑦ ᐅᕝᕙᓘᓐᓃᑦ ᖃᓪᓗᓈᖅᑕᒧᑦ ᓴᓇᓯᒪᓗᓂ; 
(c) (c) ᓴᕋᑦᑎᖅᓯᒪᕈᔪᖏᓪᓗᓂ, ᕿᓚᒃᓯᒪᓂᖃᖏᓪᓗᓂ ᐊᒻᒪ ᕿᑦᑐᕋᓐᓂᖃᖏᓪᓗᑎ, ᐃᓱᖏᑦ 

ᐊᓯᐊᓂ; 
(d) ᐃᐱᖅᓯᒪᔾᔪᑎᐅᑉ ᐊᑖᒍᑦ ᐊᓪᓕᕋᒃᓴᖃᕐᓗᓂ ᓴᐳᔾᔨᓯᒪᓂᕐᒧᑦ ᑲᐱᓇᖅᑐᑦ ᖄᖓᒍᑦ; 
(e) ᓴᐳᔾᔭᐅᓯᒪᓗᓂ ᐆᓇᖅᑐᒥ, ᐃᑭᔭᒃᑐᓂᒃ ᐅᕝᕙᓘᓐᓃᑦ ᓄᖑᑎᕆᓐᓇᖅᑐᓂᒃ ᐅᕝᕙᓘᓐᓃᑦ 

ᐆᑕᕐᓇᖅᑐᓂᒃ ᐱᖁᑎᓂ ᐊᑐᖅᑕᐅᑎᓪᓗᒍ; 
(f) ᓱᑲᖓᑦᑎᐊᕐᓗᓂ ᐊᑦᑐᖏᐅᒪᕕᖕᒧᑦ ᐃᒪᐃᓕᖓᔪᒧᑦ 

i. ᓱᕋᒍᓐᓇᕐᓂᕐᒧᑦ ᓴᙱᓂᖃᕐᓗᓂ ᐊᑦᑎᓂᖅᓴᒦᖏᓪᓗᓂ 22.2 kN, ᐊᒻᒪ 



 

 
9  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
 
 

ii. ᐊᑐᖅᑕᐅᔾᔮᙱᑦᑐᖅ ᓇᑎᕐᓚᐅᔭᕐᒧᑦ ᐅᕝᕙᓘᓐᓃᑦ ᐊᓯᐊᓄᑦ ᐅᓯᔭᐅᔪᒧᑦ; ᐊᒻᒪ 

(g) ᐋᖅᑭᐅᒪᑎᑕᐅᓗᓂ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ. 

(2) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓂᒧᖔᖅ ᐃᐱᖅᓯᒪᔾᔪᑎᒧᑦ ᐊᑐᖁᔭᐅᔪᖅ 
ᒪᓕᒋᐊᓕᖕᓄᑦ ᐊᑦᑎᖕᓂᖅᐹᒃᑯᑦ ᓯᓕᖕᓂᖃᕐᓗᓂ ᐃᒫ 

(a) 12 mm ᐃᐱᖅᓯᒪᔾᔪᑎ ᖃᓪᓗᓈᖅᑕᒧᑦ ᓴᓇᓯᒪᒍᓂ; 
(b) 15 mm ᐃᐱᖅᓯᒪᔾᔪᑎ ᐊᐅᒃᑕᔫᓕᖕᒧᑦ ᓴᓇᓯᒪᒍᖤ; ᐅᕝᕙᓘᓐᓃᑦ 
(c) 8 mm ᐊᒃᖢᓈᖅ ᐅᐊᐃᔭᒧᑦ ᓴᓇᓯᒪᒍᓂ. 

(3) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓂᒧᖔᖅ ᐃᐱᖅᓯᒪᔾᔪᑎᒥ ᐊᑐᖅᑐᖃᕐᒪᖔᖅ, 

(a) ᐃᓱᐊ ᒪᓂᕋᕐᒧᑦ ᑎᑭᐅᒪᓗᓂ ᐅᕝᕙᓘᓐᓃᑦ ᐊᑦᑕᓇᙱᑦᑐᒧᑦ ᑐᑦᑕᕐᕕᖕᒧᑦ; ᐊᒻᒪ 
(b) ᐃᐱᖅᓯᒪᔾᔪᑎ ᓴᐳᔾᔭᐅᓗᓂ ᐃᓱᐊᒍᑦ ᐅᔾᔨᖅᓱᑦᑎᐊᓂᕐᒧᑦ ᐊᒃᖢᓈᖅ ᓱᕋᒃᑕᐅᓂᐊᖏᒻᒪᑦ 

ᓴᓇᕐᕈᑎᓄᑦ ᖃᓄᐃᑦᑐᑐᐃᓐᓇᕐᓄᑦ 

(4) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓂᒨᖓᔪᑦ ᐃᐱᖅᓯᒪᔾᔪᑎ ᐃᒪᐃᓕᖓᓗᓂ 

(a) ᓇᓕᐊᑐᐃᓐᓇᖅ 

i. ᓴᓇᒪᓗᓂ ᐊᒻᒪ ᐊᑐᖅᑕᐅᖁᔭᐅᓪᓗᓂ ᐋᖅᑭᐅᒪᑎᑦᑎᔨᒻᒪᕆᖕᒧᑦ, ᐅᕝᕙᓘᓐᓃᑦ 
ii. ᓴᓇᔭᐅᓯᒪᓗᓂ ᐊᖏᖅᑕᐅᓯᒪᔪᒃᑯᑦ ᒪᓕᖁᔭᐅᔪᒧᑦ; ᐊᒻᒪ 

(b) ᐋᖅᑭᒃᑐᐃᓗᓂ ᐊᒻᒪ ᐊᑐᖅᑕᐅᓗᓂ ᒪᓕᒡᓗᑎᑦ ᓴᓇᒪᓂᖓᓄᑦ ᐅᕝᕙᓘᓐᓃᑦ 
ᒪᓕᒋᐊᓕᖕᒧᑦ ᑎᑎᕋᖅᓯᒪᔪᒥ (a) ᐅᕝᕙᓘᓐᓃᑦ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ. 

ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ 

104.  (1) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ 
ᐊᒻᒪ ᑲᓲᒪᔾᔪᑏᑦ ᐊᑐᖅᑕᐅᔭᕆᐊᓖᑦ ᒪᓕᒋᐊᓕᖕᓂᒃ ᐊᑐᓂ ᐊᖏᖅᑕᐅᓯᒪᓗᑎ ᐊᒻᒪ 
ᑲᒪᒋᔭᐅᑦᑎᐊᕙᓪᓗᑎ. 

      (2) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ 
ᐊᑐᖅᑕᐅᔭᕆᐊᓖᑦ ᒪᓕᒋᐊᓕᖕᓂᒃ 

(a) ᓴᐳᔾᔨᓯᒪᓲᖅ ᓴᓇᔨᒥᑦ ᑲᑕᖕᓂᐊᖏᒻᒪᑦ 1.2 ᐆᒃᑑᑏᑦ ᐅᖓᑖᓄᑦ 
ᑲᑕᓗᐊᔾᔭᐃᒃᑯᑎᖃᖏᒃᑯᓂ; 

(b) ᑲᑕᓗᐊᖅᑕᐃᓕᔾᔪᑎᒥ ᐊᑐᕈᓂ, ᓴᐳᔾᔨᓯᒪᓲᖅ ᓴᓇᔨᒥ ᑲᑕᓐᓂᐊᖏᒻᒪᑦ 2 ᐆᒃᑑᑏᑦ 
ᐅᖓᑖᓄᑦ ᐅᕝᕙᓘᓐᓃᑦ ᑭᒡᓕᒋᔭᐅᔪᒧᑦ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ, 
ᓇᓕᐊᑐᐃᓐᓇᖅ ᓇᐃᓐᓂᖅᓴᐅᒃᐸᑦ; 

(c) ᑐᕌᖓᕗᖅ ᑲᑕᖕᓂᐅᔪᒧᑦ ᐅᖓᑖᓅᖓᖏᓪᓗᓂ 8 kN ᓴᓇᔨᒧᑦ; ᐊᒻᒪ 
(d) ᐃᐱᖅᓯᒪᔾᔪᑎᒧᑦ ᐊᑕᓲᖅ ᐅᕝᕙᓘᓐᓃᑦ ᐊᑦᑐᖏᐅᒪᕕᖕᒧᑦ ᓱᕋᒍᓐᓇᕐᓂᕐᒧᑦ 

ᓴᙱᓂᖃᕐᓗᓂ ᐊᑦᑎᓂᖅᓴᒦᖏᓪᓗᓂ 22.2 kN. 

ᑎᒥᓕᒫᒧᑦ ᕿᓗᐊᖅᓯᒪᔾᔪᑎ 

105. ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐊᑐᖁᔭᐅᓯᒪᒃᐸᑦ ᒪᓕᒋᐊᓕᖕᓄᑦ, ᐃᖅᑲᓇᐃᔭᖅᑎᖁᑎᓕᒃ 
ᐅᔾᔨᖅᓴᑦᑎᐊᕆᐊᕐᓂᐊᖅᐳᖅ ᐃᒫ 
(a) ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐊᒻᒪ ᑲᓲᒪᔾᔪᑏᑦ ᐊᖏᖅᑕᐅᓯᒪᓗᑎ ᐊᒻᒪ ᑲᒋᔭᐅᑦᑎᐊᕙᒡᓗᑎ; 
(b) ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᓴᓇᔨᐅᑉ ᑎᒥᖓᓄᑦ ᓈᒻᒪᒋᔭᐅᑦᑎᐊᕐᓗᓂ; 
(c) ᓴᓇᔨ ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᓂ ᐊᑐᑦᑎᐊᕆᐊᖃᕐᓂᕐᒥᑦ ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ; 
(d) ᓴᕕᕋᔭᓕᒫᑦ ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒦᑦᑐᑦ ᐊᒻᒪ ᑲᓲᒪᔾᔪᑎᓕᒫᑦ ᑲᑕᒍᓐᓇᕐᓂᕐᒧᑦ ᓴᕕᕋᔭᖕᒧᑦ 

22 kN ᖃᐅᔨᓴᖅᑕᐅᓂᑰᓗᑎ; 
(e) ᐊᒃᖢᓈᕐᒧᑦ ᑎᑭᐅᔭᐃᑦ ᐊᑐᖅᑕᐅᓗᑎ ᐊᒃᖢᓈᕐᒥ ᓴᐳᔾᔨᓂᕐᒧᑦ ᐅᕝᕙᓘᓐᓃᑦ 

ᐊᑦᑐᖏᖅᓯᔾᔪᑎᓂ ᕿᑦᑐᕋᕐᓂᐊᖏᒻᒪᑕ ᐃᔨᙳᐊᒧᑦ ᑲᓲᒪᒃᐸᑕ ᐅᕝᕙᓘᓐᓃᑦ 
ᐊᖕᒪᓗᒃᑕᕐᓚᐅᔭᕐᒥᑦ ᓴᕕᕋᔭᖕᒥᑦ ᐊᑐᖅᐸᑕ ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥᑦ ᐅᕝᕙᓘᓐᓃᑦ 
ᑲᓲᒪᖃᑎᖃᕐᕕᖕᒥᑦ; ᐊᒻᒪ 

(f) ᑲᓲᒪᒡᕕᒃ ᐊᑕᓗᓂ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᓄᑦ, ᐃᐱᖅᓯᒪᔾᔪᑎᒧᑦ 
ᐅᕝᕙᓘᓐᓃᑦ ᐊᑦᑐᖏᐅᒪᕕᖕᒧᑦ ᓴᓇᔨ ᑲᑕᖁᓇᒍ 1.2 ᐅᒃᑑᑏᑦ ᐅᖓᑖᓄᑦ.ᓂᒃᓯᒃᓯᔾᔪᑏᑦ 
ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ 

106. ᓂᒃᓯᒃᓯᔾᔪᑎᒥ ᐊᑐᕐᓂᐊᕈᓂ ᓇᖕᒥᓂᖅ ᑲᑕᒃᑕᐃᓕᕝᕖᑦ ᐱᓕᕆᔾᔪᓯᐅᔪᒧᑦ, ᑲᓲᒪᓂᐅᔪᒧᑦ, ᑎᒥᓕᒫᒧᑦ 
ᕿᓗᐊᖅᓯᒪᔾᔪᑎᒧᑦ ᐅᕝᕙᓘᓐᓃᑦ ᐃᐱᖅᓯᒪᔾᔪᑎᒧᑦ, ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ 
ᓂᒃᓯᒃᓯᔾᔪᑎ ᐃᒻᒥᓂ−ᑮᒍᓐᓇᕐᓗᓂ ᐊᒻᒪ ᐊᖏᖅᑕᐅᓯᒪᓗᓂ ᑲᒪᒋᔭᐅᑦᑎᐊᕙᒡᓗᓂᓗ. 

ᓂᒃᓯᒃᑕᕈᑏᑦ 

107. ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓂᒃᓯᒃᑕᖅᑐᖅ ᐃᒪᐃᓕᖓᓗᓂ 

(a) ᓇᐃᓛᖑᔪᓐᓇᕐᓗᓂ ᓴᓇᒡᕕᐅᔫᑉ ᐱᔪᓐᓇᖅᑎᓯᒪᔭᖓᒍᑦ; 
(b) ᐃᒪᐃᑦᑐᒧᑦ ᓴᓇᓯᒪᓗᓂ 

i. ᓴᙱᓂᖅᓴᔪᑦ ᖃᓪᓗᓈᖅᑕᕐᒧᑦ, ᖃᓪᓗᓈᖅᑕᕐᒧᑦ ᐅᕝᕙᓘᓐᓃᑦ ᐊᐅᒃᑕᔫᖃᖅᑐᒧᑦ 
ᐅᕝᕙᓘᓐᓃᑦ ᐱᕐᕋᖅᓯᒪᕐᓚᐅᔭᖅᑐᒧᑦ, ᐅᕝᕙᓘᓐᓃᑦ 

ii. ᐅᐊᐃᔭ ᐊᒃᖢᓈᖅ ᐃᓚᖃᕐᓗᓂ ᐊᖏᖅᑕᐅᓯᒪᔪᒥ ᑲᑕᓗᐊᔾᔭᐃᖅᓯᒪᔾᔪᑎᒧᑦ; 

(c) ᐃᓚᖃᕐᓗᓂ ᓈᖕᒪᒃᑐᓂ ᓂᒃᓯᒃᓯᔾᔪᑎᓂ; ᐊᒻᒪ 
(d) ᐊᖏᖅᑕᐅᓯᒪᓗᑎ ᑲᒪᒋᔭᐅᑦᑎᐊᕙᒡᓗᑎᓗ. 
 
 
 
 
 

ᓴᓇᔨᐅᑉ ᐱᔭᒃᓴᕆᔭᖏᑦ 

108. (1) ᐃᐱᖅᓯᒪᔾᔪᑎᒥ ᐅᕝᕙᓘᓐᓃᑦ ᓂᒃᓯᒃᑕᖅᑐᒥᑦ ᐊᑐᓚᐅᙱᓂᕐᓂ, ᓴᓇᔨ ᐅᔾᔪᖅᓱᑦᑎᐊᕐᓂᐊᖅᐳᖅ 
ᐃᐱᖅᓯᒪᔾᔪᑎ ᐅᕝᕙᓘᓐᓃᑦ ᓂᒃᓯᒃᑕᖅᑐᖅ ᐃᒪᐃᓕᖓᓗᓂ 

(a) ᓴᕋᑦᑎᖅᓯᒪᕈᔪᖏᓪᓗᓂ, ᕿᓚᒃᓯᒪᓂᖃᖏᓪᓗᓂ ᐊᒻᒪ ᕿᑦᑐᕋᓐᓂᖃᖏᓪᓗᑎ, ᐃᓱᖏᑦ 
ᐊᓯᐊᓂ; 

(b) ᓴᐳᔾᔭᐅᓯᒪᓕᓂ ᐊᓪᓕᕋᒃᓴᒧᑦ ᐃᐱᖅᓯᒪᔾᔪᑎ ᐅᕝᕙᓘᓐᓃᑦ ᓂᒃᓯᒃᑕᖅᑑᑉ ᐊᑖᒍᑦ 
ᑲᐱᓇᖅᑐᑦ ᖄᖓᒍᑦ; ᐊᒻᒪᓗ 

(c) ᓴᐳᔾᔭᐅᓯᒪᓗᓂ ᐆᓇᖅᑐᒥ, ᐃᑭᔭᒃᑐᓂᒃ ᐅᕝᕙᓘᓐᓃᑦ ᓄᖑᑎᕆᓐᓇᖅᑐᓂᒃ ᐅᕝᕙᓘᓐᓃᑦ 
ᐆᑕᕐᓇᖅᑐᓂᒃ ᐱᖁᑎᓂ ᐊᑐᖅᑕᐅᑎᓪᓗᒍ. 

(2) ᓴᓂᒧᖔᖅ ᐃᐱᖅᓯᒪᔾᔪᑎᒥ ᐊᑐᓚᐅᙱᓂᕐᓂ, ᓴᓇᔨ ᐅᔾᔪᖅᓱᑦᑎᐊᕐᓂᐊᖅᐳᖅ ᐃᒫ 

(a) ᐃᓱᐊ ᒪᓂᕋᕐᒧᑦ ᑎᑭᐅᒪᓗᓂ ᐅᕝᕙᓘᓐᓃᑦ ᐊᑦᑕᓇᙱᑦᑐᒧᑦ ᑐᑦᑕᕐᕕᖕᒧᑦ; ᐊᒻᒪ 
(b) ᐃᐱᖅᓯᒪᔾᔪᑎ ᓴᐳᔾᔭᐅᓗᓂ ᐃᓱᐊᒍᑦ ᐅᔾᔨᖅᓱᑦᑎᐊᓂᕐᒧᑦ ᐊᒃᖢᓈᖅ ᓱᕋᒃᑕᐅᓂᐊᖏᒻᒪᑦ 

ᓴᓇᕐᕈᑎᓄᑦ ᖃᓄᐃᑦᑐᑐᐃᓐᓇᕐᓄᑦ. 

(3) ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᐊᑐᓚᐅᖏᓂᕐᓂ, ᓴᓇᔨ ᐅᔾᔨᖅᓱᑦᑎᐊᕐᓂᐊᖅᐳᖅ ᑎᒥᓕᒫᒧᑦ 
ᕿᓗᐊᖅᓯᒪᔾᔪᑎ ᐃᒪᐃᓕᖓᓗᓂ 

(a) ᓈᖕᒪᒃᑐᒥ ᐋᖅᑭᒋᐊᖅᑕᐅᔪᖅ ᓱᖓᖓᓗᓂ ᓴᓇᔨᐅᑉ ᓈᒻᒪᒋᑦᑎᐊᕐᓂᐊᕐᒪᒍ; ᐊᒻᒪ 
(b) ᐊᑕᔪᖅ ᑲᓲᒪᒡᕕᖕᓄᑦ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒧᑦ, 

ᐃᐱᖅᓯᒪᔾᔪᑎᒧᑦ ᐅᕝᕙᓘᓐᓃᑦ ᐊᑐᖏᐅᒪᒡᕕᖕᒧᑦ. 

(4) ᓴᓇᔨ ᐊᑐᖅᐸᑦ ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐊᒻᒪ ᑲᓲᒪᒡᕕᖕᓂᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᑲᓲᒪᒡᕖᑦ 
ᐊᑕᓗᓂ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒧᑦ, ᐃᐱᖅᓯᒪᔾᔪᑎᒧᑦ ᐅᕝᕙᓘᓐᓃᑦ 
ᐊᑦᑐᖏᐅᒪᒡᕕᖕᒧᑦ. 

ᕿᒥᕐᕈᐊᕐᓃᑦ 

109. (1) ᑖᒃᑯᐊ ᒪᓕᒋᐊᓖᑦ ᐊᑐᖁᔨᒃᐸᑕ ᑲᓲᒪᔾᔪᑎᒥ, ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᖕᒥᑦ, 
ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᐅᕝᕙᓘᓐᓃᑦ ᐃᐱᖅᓯᒪᔾᔪᑎᒥᑦ, ᐃᖅᑲᓇᐃᔭᖅᑎᖁᑎᓕᒃ 
ᐅᔾᔨᖅᓱᑦᑎᐊᕐᓂᐊᖅᐳᖅ ᐃᓄᒃ ᒪᓕᑦᑎᐊᕐᓗᓂ 

(a) ᖃᐅᔨᓴᓲᖓ ᒪᓕᒃᖢᓂ ᓴᓇᓚᐅᖅᑑᑉ ᐊᑐᓕᖁᔭᐅᖏᓐᓂᒃ; 
(b) ᑲᑕᒃᑐᒧᑦ ᐊᑐᖅᑕᐅᔭᕇᕈᓂ ᖃᐅᔨᓴᖅᑕᐅᓗᓂ, ᐊᒻᒪ 
(c) ᓇᓗᓇᐃᕆᕗᖅ ᐊᑦᑕᓇᙱᒃᑲᓗᐊᕐᒪᖔᖅ ᓱᓕ ᐊᑐᖅᑕᐅᔪᓐᓇᕐᒪᖔᖅ. 

(2) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓇᔨ ᖃᐅᔨᓴᕙᒡᓗᓂ ᑲᓲᒪᔾᔪᑎᒥ, ᓇᖕᒥᓂᖅ 
ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒥᑦ, ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᐅᕝᕙᓘᓐᓃᑦ ᐃᐱᖅᓯᒪᔾᔪᑎᒥᑦ 
ᐊᑐᓚᐅᙱᓂᕐᓂ ᐊᒻᒪ ᓱᕋᖕᓂᖃᕈᓂ ᐅᕝᕙᓘᓐᓃᑦ ᐊᑦᑕᓇᖅᑐᒦᓕᖅᑎᑦᑎᓇᔭᕐᒪᖔᖅ ᓴᓇᔨᒥ, 

(a) ᒪᓕᒃᑕᐅᔪᒃᓴᑦ ᐊᑐᖅᑕᐅᕗᑦ, ᑭᖑᕙᖓᖏᑦᑐᒃᑯᑦ, ᓴᐳᔾᔨᓂᕐᒧᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓇᓕᐊᑐᐃᓐᓇᖅ 
ᓴᓇᔨᒥ ᐅᓗᕆᐊᓇᖅᑐᒦᑐᐃᓐᓇᕆᐊᓕᖕᒥᒃ ᐋᖅᑭᒃᑕᐅᓇᓱᓐᓂᖓᓂ ᐅᕝᕙᓘᓐᓃᑦ 
ᖃᓄᐃᓐᓂᐅᔪᖅ ᐋᖅᑭᒃᑕᐅᓯᒪᓕᕈᓂ; ᐊᒻᒪ 

(b) ᐊᔪᕐᓇᕉᓐᓃᑐᐊᕈᓂ, ᐋᖅᑭᒃᑕᐅᓗᓂ ᐅᕝᕙᓘᓐᓃᑦ ᖃᓄᐃᓐᓂᖓ ᐋᖅᑭᒃᑕᐅᓯᒪᓕᕈᓂ. 

ᑐᑭᒧᐊᕆᓂᖅ 
118. ᐅᕙᓂ ᐃᓚᖓᓐᓂ,  

“ᑐᙵᕕᒋᔭᐅᔪᒧᑦ” ᐅᕝᕙᓘᓐᓃᑦ “ᑭᓴᕐᕕᖓᑕ ᓵᖓ” ᑐᑭᖃᖅᐳᖅ ᐊᑦᑐᖏᑦᑎᐊᖅᑐᒥ 
ᑲᑎᙵᔾᔪᑕᐅᔪᒥ ᐊᑦᑕᓇᔾᔭᐃᖅᓯᒪᔪᒥ ᓈᒻᒪᒃᑐᒥ ᐊᒃᑐᐃᓂᐅᔪᓄᑦ ᐊᒃᓱᕈᕐᓂᐅᔪᒥ ᐊᑐᖅᑕᐅᔪᒥ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᖁᑎ ᐱᓕᕆᔾᔪᓯᖓᓐᓂ; “ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᖁᑎ ᐱᓕᕆᔾᔪᓯᖓᓐᓂ” ᑐᑭᖃᖅᐳᖅ  

(a) ᐊᐅᓚᑕᐅᓂᖓᓂ ᑭᐅᒪᔪᒧᑦ ᐱᔭᕆᐊᖃᕐᓂᐅᔪᒥ ᐆᒧᖓ ᐊᒻᒪᓗ ᐊᑐᖅᑕᐅᓲᖑᕗᖅ 
ᒪᓕᖕᓂᖃᖅᖢᓂ ᐃᓚᖓ 121−ᒥ, 

(b) ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ, 
(c) ᐊᑦᑕᓇᔾᔭᐃᖅᓯᒪᓂᕐᒧᑦ ᒪᑦᑎᑦᑕᐅᑎᒥᒃ, ᐅᕝᕙᓘᓐᓃᑦ 
(d) ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᐱᓕᕆᔾᔪᓯᐅᔪᒥᑦ; 

 

“ᐊᔾᔨᐸᓗᐊᓂ ᐊᒡᕖᖅᓯᒪᔾᔪᑎᒥᑦ” ᑐᑭᖃᖅᐳᖅ ᐊᕖᖅᓯᒪᔾᔪᑎ ᐃᖅᑲᓇᐃᔭᖅᑎᖁᑎᓕᒃ 
ᑕᑯᒃᓴᐅᑎᑦᑎᔪᓐᓇᕐᓂᖓᓂ ᑐᓂᓯᔪᒥ ᑭᒡᓕᐅᔪᒥ ᓴᐳᔾᔨᓯᒪᓂᐅᔪᒥ ᐊᑑᑎᖃᙱᓐᓂᖅᓴᐅᙱᑦᑐᒥ 
ᒪᔪᕋᐅᒻᒧᑦ ᐅᕐᕈᔾᔭᐃᒃᑯᑎᐅᔪᒥ; 

 

“ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᐱᓕᕆᔾᔪᓯᐅᔪᑦ” ᑐᑭᖃᖅᐳᖅ ᐱᓕᕆᔾᔪᓯᐅᔪᒥ 
ᐱᑎᑦᑎᑦᑕᐃᓕᒪᔪᒥ ᐃᖅᑲᓇᐃᔭᖅᑎᐅᔪᒥ ᓄᖅᑲᖅᑎᑦᑎᓯᒪᓲᒥ ᓯᓂᖓᓄᙵᐅᑦᑕᐃᓕᒪᑎᑦᑎᓂᕐᒧᑦ 
ᓇᑉᐸᖅᑎᑕᐅᓯᒪᔪᒥ ᐅᕝᕙᓘᓐᓃᑦ ᐃᓂᐅᔪᒧᑦ ᐃᖅᑲᓇᐃᔭᖅᑎ ᑲᑕᒍᓐᓇᕐᓂᖓᓄᑦ. 

ᓴᐳᔾᔭᐅᓯᒪᓂᖅ ᑲᑕᖕᓂᕐᒧᑦ 

119. (1) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔩᑦ ᐊᑐᑦᑎᐊᖃᑦᑕᕐᓗᑎ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂ ᐱᓕᕆᔾᔪᓯᖓᓐᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

(a) ᓴᓇᔨ ᑲᑐᒍᓐᓇᖅᑐᖅ 3 ᐆᒃᑑᑎᓂᒃ ᐅᕝᕙᓘᓐᓃᑦ ᐅᖓᑖᓄᑦ; ᐅᕝᕙᓘᓐᓃᑦ 
(b) ᓴᓇᔨ ᐅᓗᕆᐊᓇᖅᑐᒦᑦᑐᖅ ᑲᑕᓐᓂᕈᓂ 3 ᐆᒃᑑᑏᑦ ᑐᖔᓄᑦ. 

(2) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᐃᖅᑲᓇᐃᔭᖅᑏᑦ ᐃᓂᒋᔭᐅᖏᓐᓇᓲᒥᑦ 
ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᓴᐳᔾᔭᐅᓯᒪᖃᑦᑕᕐᓗᑎ ᑲᑕᔾᔭᐃᖅᓯᔾᔪᑎᒥ ᐅᕝᕙᓘᓐᓃᑦ ᐊᔾᔨᐸᓗᐊᓂ 
ᐊᒡᕖᖅᓯᒪᔾᔪᑎᒥᑦ ᓴᓇᔨ ᑲᑐᒍᓐᓇᕐᓂᖅᑲᑦ ᑐᑭᓕᐊᖅᑐᒥ ᐅᖓᓯᓐᓂᓕᖕᒥ 1.2 ᐆᒃᑑᑎᓂ ᐊᒻᒪ 3 
ᐆᒃᑑᑎᓂ. 
(3) ᑭᑭᑕᐅᖏᓪᓗᓂ ᐊᕕᒃᑐᖅᓯᒪᓂᖓ (2), ᑲᑕᔾᔭᐃᒃᑯᑎᒥ ᐅᕝᕙᓘᓐᓃᑦ ᑕᐃᒫᔅᓴᐃᓐᓇᐸᓗᒃ 
ᑲᑕᔾᔭᐃᒃᑯᑎᒥ ᐊᔪᕐᓇᕈᓂ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᐊᑐᕐᓗᓂ 
ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ. 
(4) ᑭᑭᑕᐅᖏᓪᓗᓂ ᐊᕕᒃᑐᖅᓯᒪᓂᖓ (3), ᐊᑐᕐᓂᕐᒥ ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᓴᓇᔨᒧᑦ 
ᐊᔪᕐᓇᕈᓂ, ᐃᖅᑲᓇᐃᔭᖅᑎᖁᑎᓕᒃ ᖃᐅᔨᒪᑦᑎᐊᕆᐊᕐᓂᐊᖅᑐᖅ ᓴᓇᔨ ᓴᐳᔾᔭᐅᓗᓂ ᐊᑐᕐᓗᓂ 
ᐊᑦᑕᓇᔾᔭᐃᖅᓯᒪᓂᕐᒧ ᒪᑦᑎᑦᑕᐅᑎᓂ, ᐊᐅᓚᑦᑎᔾᔪᑎᓂ ᐅᕝᕙᓘᓐᓃᑦ ᐊᓯᖏᖓᓂ 
ᓇᓕᒧᓪᓗᐊᖅᑕᖓᓂ ᐊᑑᑎᖃᑦᑎᐊᖅᑐᓂ ᐊᑦᑕᓇᔾᔭᐃᒃᑯᑎᓂ. 
(5) ᐊᕕᒃᑐᖅᓯᒪᓂᖓ (1) ᑐᕌᖓᖏᑦᑐᖅ ᐊᔪᙱᓐᓂᖃᖅᑐᓄᑦ ᓴᓇᔨᓄᑦ ᐃᒪᐃᓕᐅᖅᐸᒃᑐᓂ 

(a) ᐋᖅᑭᒃᓯᓂᕐᒥᑦ ᐅᕝᕙᓘᓐᓃᑦ ᐃᓕᓯᓂᕐᒥᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᕈᑎᒥᐱᓕᕆᔾᔪᓯᖓᓐᓂ ᑐᙵᕕᒋᔭᐅᔪᒧᑦ; 

(b) ᐲᖅᓯᓂᕐᒥᑦ ᐅᕝᕙᓘᓐᓃᑦ ᐲᔭᐃᓂᕐᒥᑦ ᐃᓚᒃᓴᖏᓐᓂ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᕈᑎᒧ ᐱᓕᕆᔾᔪᓯᖓᓐᓂ ᐊᑐᖅᑕᐅᒋᐊᖃᕈᓐᓃᖅᑎᓪᓗᒍ; ᐅᕝᕙᓘᓐᓃᑦ 

(c) ᖃᓄᐃᓕᐅᕐᓂᐅᔪᑦ ᓇᖕᒥᓂᖃᕐᓂᕐᒧᑦ ᐱᓕᕆᐊᖑᔪᓂ ᐃᓕᓯᒪᐃᓐᓇᖅᑐᒥ 
ᐅᓯᓕᖅᓱᐃᕝᕕᒃ ᑐᓚᒃᑕᕐᕕᖕᒥ ᖄᖏᐅᑎᖏᑦᑐᒥ 1.2 ᐆᒃᑑᑏᓂ ᐳᖅᑐᓂᕐᒥ. 

ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ 

120. (1) ᐃᖅᑲᓇᐃᔭᖅᑎᖁᑎᓕᒃ ᐋᖅᑭᒃᓱᐃᓂᐊᖅᐳᖅ ᑎᑎᕋᖅᓯᒪᔪᒥᑦ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ 
ᐃᒪᐃᓕᔪᖃᖅᐸᑦ 

(a) ᓴᓇᔨ ᑲᑐᒍᓐᓇᖅᑐᖅ 3 ᐆᒃᑑᑎᓂᒃ ᐅᕝᕙᓘᓐᓃᑦ ᐅᖓᑖᓄᑦ; ᐊᒻᒪ 
(b) ᓴᓇᔩᑦ ᓴᐳᔾᔭᐅᓯᒪᙱᑦᑐᑦ ᓴᕕᕋᔭᖕᒧᑦ ᐊᕙᓗᒧᑦ ᐅᕝᕙᓘᓐᓃᑦ ᑕᐃᒫᔅᓴᐃᓐᓇᐸᓗᖕᒧᑦ 

ᓄᖅᑲᖓᔾᔪᑎᒧᑦ. 

(2) ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ ᒪᑯᓂᖓ ᓇᓗᓇᐃᔭᕆᐊᓕᒃ 

(a) ᑲᑕᖕᓂᕐᒧᑦ ᐅᓗᕆᐊᓇᖅᑐᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ; 
(b) ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐅᕈᓯᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 

ᐊᑐᖅᑕᐅᓕᒑᔪᖅ; 
(c) ᐱᓕᕆᔾᔪᓰᑦ ᐊᑐᖅᑕᐅᕙᒃᑐᑦ ᐋᖅᑭᒃᓱᐃᓂᕐᒧᑦ, ᑲᒪᒋᔭᖃᕐᓂᕐᒧᑦ, ᖃᐅᔨᓴᕐᓂᕐᒧᑦ, 

ᐊᑐᕐᓂᕐᒧᑦ ᐊᒻᒪ ᐲᔭᐃᓂᕐᒧᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐅᕈᓯᐅᔪᒥ; ᐊᒻᒪ 
(d) ᐸᖅᓴᐃᓂᕐᒧᑦ ᐱᓕᕆᔾᔪᓯᐅᔪᑦ ᐊᑐᖅᑕᐅᒐᔭᖅᑐᑦ ᓴᓇᔨᐅᔪᖅ ᑲᑕᓐᓂᕈᓂ ᐅᕝᕙᓘᓐᓃᑦ 

ᓂᕕᖓᓕᖅᐸᑦ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒧᑦ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᓯᒪᓂᒧᑦ ᒪᑦᑎᑦᑕᐅᑎᒦᓐᓂᕈᓂ, ᐸᖅᓴᖅᑕᐅᒋᐊᖃᕐᓂᕈᓂᓗ. 

(3) ᐅᓗᕆᐊᓇᕐᓂᖃᕈᓂ ᑲᑕᖕᓂᕐᒧᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐃᖅᑲᓇᐃᔭᖅᑎᖁᑎᓕᒃ 
ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎᒥ ᐊᑐᐃᓐᓇᐅᑎᑦᑎᓂᐊᖅᑐᖅ ᓴᓇᔨᓄᑦ 
ᐃᖅᑲᓇᐃᔭᓯᒋᐊᓚᐅᙱᓐᓂᖏᓐᓂ. 
(4) ᐃᖅᑲᓇᐃᔭᖅᑎᖁᑎᓕᒃ ᖃᐅᔨᓴᑦᑎᐊᕐᓂᐊᖅᑐᖅ ᓴᓇᔨ ᐃᓕᓐᓂᐊᖅᓯᒪᑦᑎᐊᕋᓗᐊᕐᒪᖔᖅ 
ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎᒥ ᐊᒻᒪ ᐊᑦᑕᕐᓇᙱᑦᑐᒃᑯᑦ ᐊᑐᕐᓂᕐᒥᑦ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᖁᑎᒥ ᓴᓇᔨᐅᔪᖅ ᐃᖅᑲᓇᐃᔭᓚᐅᙱᓐᓂᖓᓂ ᐅᕝᕙᓘᓐᓃᑦ 
ᐱᔪᓐᓇᖅᑎᑕᐅᓚᐅᙱᓐᓂᖓᓂ ᓴᓇᔭᖅᑐᓂᕐᒧᑦ ᐱᓕᕆᕝᕕᖕᒧᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ 

ᓴᐳᓐᓂᐊᖁᑎᒥ ᐊᑐᖅᑕᐅᕙᒃᑐᒥ. 

ᐊᐅᓚᑦᑎᔾᔪᑎ ᐃᓂᐊ 

121. (1) ᓴᓇᔨᐅᔪᖅ ᑲᑕᒃᐸᑦ ᑐᙵᕕᐅᔪᒥᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐃᖅᑲᓇᐃᔭᖅᑎᖁᑎᓕᒃ 
ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓇᔨᐅᔪᖅ ᓴᐳᔾᔭᐅᓯᒪᓗᓂ ᑲᑕᓐᓂᕐᒧᑦ ᐊᐅᓚᑦᑎᔾᔪᑎ ᐃᓂᐊᓂ ᐊᑐᕐᓗᑎ 2 
ᐆᒃᑑᑎᓂᒃ ᓯᓕᖕᓂᖃᕐᓗᓂ ᐅᖓᑖᓄᓘᓐᓃᑦ ᐆᒃᑐᖅᑕᐅᑎᓪᓗᒍ ᓴᐳᔾᔭᐅᓯᒪᙱᑦᑐᒃᑯᑦ ᑭᒡᓕᐊᒍᑦ. 
(2) ᓴᓇᔨ ᐃᑳᕈᓂ ᑭᓯᐊᓂ ᐃᖅᑲᓇᐃᔭᖃᑦᑕᖏᓪᓗᓂ ᐊᐅᓚᑦᑎᔾᔪᑎ ᐃᓂᐊᓂ 

(a) ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᒥ ᐊᑐᕆᐊᑐᙱᑦᑐᖅ, ᐊᐅᓚᑦᑎᓂᕐᒧᑦ 
ᐃᓂᒋᔭᖓᓂ ᑭᓯᐊᓂ, ᐃᓯᕐᓂᐊᕐᓗᓂ ᐊᓂᓂᐊᕐᓗᓂᓘᓐᓃᑦ ᐃᖅᑲᓇᐃᔭᕐᕕᖕᒥ 
ᐃᓂᒋᔭᖓᓂ; ᐊᒻᒪ 

(b) ᒪᓕᖕᓂᐊᖅᐳᖅ ᐊᖅᑯᑎᐅᔪᒥᑦ ᑕᐃᑯᖓ ᑕᐃᑲᙶᕐᓗᓂᓘᓐᓃᑦ ᓴᐳᔾᔭᐅᓯᒪᙱᑐᒃᑯᑦ 
ᑭᒡᓕᐊᓂ. 

(3) ᓴᓇᔨ ᐃᖅᑲᓇᐃᔭᕈᓂ ᐅᖓᑖᓄᑦ 2 ᐆᒃᑑᑏᑦ ᓴᐳᔾᔭᐅᓯᒪᙱᑐᒃᑯᑦ ᑭᒡᓕᖓᓂ, 
ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᐊᐅᓚᑦᑎᔾᔪᑎ ᐃᓂᖃᕐᓗᓂ 
ᓇᓗᓇᐃᒃᑯᑕᖃᑦᑎᐊᕐᓗᓂ ᐅᔾᔨᖅᓱᖁᔨᓂᕐᒧᑦ ᓇᓗᓇᐃᒃᑯᑕᖃᕐᓗᓂ ᐅᕝᕙᓘᓐᓃᑦ ᓇᓕᒧᒃᑕᖓᓂ 
ᐊᑑᑎᖃᕈᓐᓇᖅᑐᒥ ᐱᓕᕆᔾᔪᓯᒥ. 
(4) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᓴᓇᔨᐅᔪᖅ ᐃᖅᑲᓇᐃᔭᖅᑐᖅ 
ᐊᐅᓚᑦᑎᔾᔪᑎᓕᖕᒥᑦ ᐃᓂᐅᔪᒥᑦ ᒪᑯᓂᖓ ᐊᑐᕐᓗᓂ 

(a) ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ; ᐅᕝᕙᓘᓐᓃᑦ 
(b) ᐊᓯᖔᖓ ᐃᑲᔫᑎᖃᑦᑎᐊᓲᖑᒻᒥᔪᖅ ᐅᖓᓯᒃᑐᒨᓗᐊᔾᔭᐃᒃᑯᑎᒧᑦ ᓴᐳᔾᔨᓲᒥᑦ ᓴᓇᔨ 

ᓴᐳᔾᔭᐅᓯᒪᙱᑦᑐᒧᑦ ᑭᒡᓕᖓᓅᓗᐊᕐᓂᐊᖏᒻᒪᑦ. 

ᐊᑦᑐᖏᐅᒪᒡᕖᑦ ᐊᒻᒪ ᐊᑦᑐᖏᐊᒪᒡᕕᖕᓄᑦ ᑐᙵᕕᒋᔭᐅᔪᑦ 

122. (1) ᓴᓇᔨᐅᔪᖅ ᐊᑐᕈᓂ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒥᑦ ᐅᕝᕙᓘᓐᓃᑦ 
ᐃᖏᕐᕋᓂᕐᒧᑦ ᑲᑕᒃᑕᐃᓕᔾᔪᑎᓂᒃ, ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅ ᐊᑦᑐᖏᐅᒪᒡᕕᖕᒥᑦ 
ᐅᕝᕙᓘᓐᓃᑦ ᐊᑦᑐᖏᐅᒪᒡᕕᖕᒧᑦ ᑐᙵᕕᒃᓴᒥᑦ ᑎᑭᐅᒪᓗᓂ ᒪᓕᒋᐊᓕᓐᓂᒃ ᑕᒡᕙᓃᑦᑐᓂᑦ 
ᐊᑐᖅᑕᐅᖃᓯᐅᔾᔭᐅᓗᓂ. 
(2) ᐃᖅᑲᓇᐃᔭᖅᑎᖁᑎᓕᒃ ᐃᔾᔨᖅᓱᑦᑎᐊᕐᓂᐊᖅᐳᖅ ᐃᓕᓯᒪᑲᐃᓐᓇᕐᓂᐊᖅᑐᒥ ᐊᑦᑐᖏᐅᒪᒡᕕᖕᒥᑦ 
ᐃᖏᕐᕋᓂᕐᒧᑦ ᐊᑐᖅᑕᐅᓂᐊᕐᓗᓂ 

(a) ᑕᒪᐃᓐᓂᒃ ᐊᑕᒡᕕᐅᔪᓐᓇᕐᓗᓂ ᐊᑦᑎᓂᖅᐹᒥ 3.5 kN−ᓂᒃ ᐊᑐᓂ ᓴᓇᔨᒧᑦ 
ᐊᑕᖃᓯᐅᑎᔪᒧᑦ ᑐᒧᑐᐃᓐᓇᖅ ᑐᑭᓕᐊᖅᑐᒧᑦ; 

(b) ᐃᓕᔭᐅᓯᒪᓕᕈᓂ ᐊᑐᖅᑕᐅᓗᓂᓗ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ; 
(c) ᑎᑎᖅᓯᒪᕕᒃᑐᖅ ᐃᖏᕐᕋᓂᕐᒧᑦ ᑭᓯᐊᓂ ᐊᑐᖅᑕᐅᔪᓐᓇᕐᓂᕐᒧᑦ, ᐊᒻᒪ 
(d) ᐊᑐᕈᓐᓇᕐᓂᕐᒧᑦ ᐲᖅᑕᐅᔪᖅ ᓯᕗᓂᐊᒍᑦ 

i. ᐱᓕᕆᐊᕆᔭᐅᔫᑉ ᐅᓗᖓᓂ ᐱᔭᕇᖅᑕᕕᒃᓴᐅᑎᓕᒃ, ᐊᒻᒪ 
ii. ᖃᓄᑎᒋ ᓴᓇᓚᐅᖅᑑᑉ ᐱᖁᔭᖓᓂ. 

(3) ᐃᖅᑲᓇᐃᔭᖅᑎᖁᑎᓕᒃ ᐅᔾᔨᖅᓱᑦᑎᐊᕐᓂᐊᖅᐳᖅ ᐃᓕᓴᐃᒪᐃᓐᓇᕐᓂᐊᖅᑐᒥᑦ ᐊᑦᑐᖏᐅᒪᒡᕕᖕᒥᑦ 
ᐋᖅᑭᒃᓯᓯᒪᓗᓂ ᐃᖏᕐᕋᓂᕐᒧᑦ ᑲᑕᒃᑕᐃᓕᔾᔪᑎᒥ 

(a) ᑕᒪᐃᓐᓂᒃ ᐊᑕᒡᕕᐅᔪᓐᓇᕐᓗᓂ ᐊᑦᑎᓂᖅᐹᒥ 8.75 kN−ᓂᒃ ᐊᑐᓂ ᓴᓇᔨᒧᑦ 
ᐊᑕᖃᓯᐅᑎᔪᒧᑦ ᑐᒧᑐᐃᓐᓇᖅ ᑐᑭᓕᐊᖅᑐᒧᑦ; 

(b) ᐃᓕᔭᐅᓯᒪᓕᕈᓂ ᐊᑐᖅᑕᐅᓗᓂᓗ ᓴᓇᓚᐅᖅᑑᑉ ᐊᑐᖁᔭᖏᓐᓂᒃ; ᐊᒻᒪ 
(c) ᑎᑎᖅᓯᒪᕕᒃᑐᖅ ᐃᖏᕐᕋᓂᕐᒧᑦ ᑭᓯᐊᓂ ᐊᑐᖅᑕᐅᔪᓐᓇᕐᓂᕐᒧᑦ. 

(4) ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ ᐃᓕᔭᐅᒃᐸᑕ ᐊᕐᕌᒍᓕᒫᑦ ᐊᓂᒍᒃᐸᑦ 
ᐅᓪᓗᖓᓂ ᐅᖓᑖᓄᓘᓐᓃᑦ ᑖᓐᓇ ᐊᑐᓕᖅᑎᑕᐅᑎᓪᓗᒍ, ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ 
ᓂᐅᕕᖅᑎᑦᑎᔨ ᐅᔾᔨᖅᓱᑦᑎᐊᕐᓂᐊᖅᐳᖅ ᐊᑦᑐᖏᐅᒪᒡᕖᑦ ᓇᖕᒥᓂᖅ ᑲᑕᒃᑕᐃᓕᕝᕖᑦ ᐱᓕᕆᔾᔪᓯᐅᔪᑦ 
ᐊᑕᕝᕕᒋᔭᖏᑦ ᑕᒪᐃᓐᓂᒃ ᐊᑕᒡᕕᐅᔪᓐᓇᕐᓗᓂ ᐊᑦᑎᓂᖅᐹᒥ22.5 kN  −ᓂᒃ ᐊᑐᓂ ᓴᓇᔨᒧᑦ 
ᐊᑕᖃᓯᐅᑎᔪᒧᑦ ᑐᒧᑐᐃᓐᓇᖅ ᑐᑭᓕᐊᖅᑐᒧᑦ. 
(5) ᐃᖅᑲᓇᐃᔭᖅᑎᖁᑎᓕᒃ ᐅᕝᕙᓘᓐᓃᑦ ᓂᐅᕕᖅᑎᑦᑎᔨ ᑲᒪᒋᔭᖃᑦᑎᐊᕐᓂᐊᖅᐳᖅ ᑕᒪᒃᑯᐊ 
ᓴᓇᕐᕈᑎᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓃᖃᑕᐅᓗᑎ, ᐃᓕᔭᐅᓂᖏᓪᓗ, 
ᒪᓕᑦᑎᐊᕋᓗᐊᕐᒪᖔᑦ ᓴᓇᔭᐅᓚᐅᕐᓂᖏᓐᓄᑦ ᐅᕝᕙᓘᓐᓃᑦ ᐊᖏᖅᑕᐅᓯᒪᓗᑎ 
ᐋᖅᑭᐅᒪᑎᑦᑎᔨᒻᒪᕆᖕᒧᑦ: 

(a) ᐃᓕᓯᒪᐃᓐᓇᓲᑦ ᐊᑦᑐᖏᐅᒪᒡᕖᑦ; 
(b) ᐊᑦᑐᖏᐅᒪᒡᕖᑦ ᐅᓄᖅᑐᓂ ᐊᑦᑐᖏᕐᕕᖃᕐᓗᑎ; 
(c) ᐊᑐᐃᓐᓇᕐᓂᐊᖅᑐᖅ ᓴᓂᒧᖔᖅ ᐃᐱᖅᓯᒪᔾᔪᑎᒧᑦ ᐱᓕᕆᔾᔪᓯᐅᔪᖅ; 
(d) ᓇᑉᐸᖑᔪᖅᓯᐅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᑦᑎᑦᑕᐅᑎᓄᑦ. 

5 ᑲᓇᑕᒥ ᒪᓕᒃᑕᐅᔭᕆᐊᓖᑦ ᐊᑐᕐᒃᑕᐅᕙᒃᑐᓂᒃ 

ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ (CSA) ᐋᖅᑭᒃᓱᐃᓲᑦ ᐊᑐᖅᑕᐅᕙᒃᑐᓂᒃ ᑐᕌᖓᔪᓂᒃ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. ᕿᒥᕐᕈᐊᓂᕐᒧᑦ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᓄᑦ ᐊᑐᖅᑕᐅᕙᒃᑐᓂᑦ ᐅᕗᖓᕐᓗᑎ 
http://ohsviewaccess.csa.ca/. 
 
ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ ᖃᐅᔨᓴᓲᑦ ᐊᒻᒪ ᐊᖏᖅᑎᐅᓲᑦ ᐱᖁᑎᓄᑦ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓄᑦ ᐊᒻᒪ ᓇᓗᓇᐃᒃᑯᓯᖅᓯᓲᑦ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᓄᑦ 
ᓇᓗᓇᐃᒃᑯᑕᕐᒥᑦ ᐊᖏᖅᑕᐅᔪᓄᑦ ᐱᖁᑎᓄᑦ. 
 
 

 

 

 
ᑐᑭᓯᐅᒪᓂᖅ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᓄᑦ ᓇᓗᓇᐃᒃᑯᑕᕐᓂᒃ 
 
 
 

ᒪᓕᒃᑕᐅᔪᒃᓴᑦ ᓄᑖᙳᖅᑎᑕᐅᕙᒃᑐᑦ ᐱᔾᔪᑎᖃᖅᖢᑎᒃ ᓄᑖᙳᖅᐸᓪᓕᐊᔪᓂ ᐊᒻᒪ ᖃᐅᔨᓴᕐᓂᕐᒧᑦ 
ᐱᕙᓪᓕᐊᕈᑎᑕᐅᔪᓂᒃ ᐱᔾᔪᑕᐅᔪᒥᒃ. ᐊᑐᕐᒃᑕᐅᕙᒃᑐᑦ ᓄᑖᙳᖅᑎᑕᐅᓕᕋᐃᖕᒪᑕ, ᐃᓱᐊᓃᑦᑑᑉ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ (CSA) ᓇᓗᓇᐃᒃᑯᑕᖓᓂ ᐊᓯᔾᔨᓲᖅ. ᒫᓐᓇᐅᔪᖅ ᐊᑐᖅᑕᐅᕙᒃᑐᖅ 
ᐃᒻᒥᓂ ᐃᒧᔭᒃᑐᓄᑦ ᐱᖁᑎᓄᑦ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᓄᑦ ᑖᓐᓇᐅᕗᖅ 
CAN/CSA-Z259.2.2-17. ᑖᓐᓇ ᓴᖅᑭᔮᖅᑎᑦᑎᕗᖅ ᒪᓕᒃᑕᐅᔭᕆᐊᓕᒃ ᐋᖅᒋᐊᖅᑕᐅᔪᔪᖅ 2017ᒥ. 
ᐅᓪᓗᒥᒨᖓᓂᖅᐹᖑᔪᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓄᑦ ᒪᓕᒋᐊᓖᑦ ᐊᑖᓂ ᑎᑎᖅᓯᒪᔪᑦ. 

 
 

CAN/ 
CSA 

ᑐᑭᖃᖅᐳᖅ ᑲᓇᑕᒥ ᐊᒻᒪ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ. 

Z259. 
11 

ᑎᑎᖅᑲᐅᔪᑦ CAN/CSA ᐊᑯᓐᓂᖏᓐᓂ ᐊᒻᒪ ᒪᕐᕉᒃ ᑭᖑᓪᓕᖅᐹᑦ ᓈᓴᐅᑏᑦ 
ᓇᓗᓇᐃᒃᑯᑕᐅᕗᑦ ᐃᓗᐊᒍᑦ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᓄᑦ 
ᓇᓗᓇᐃᒃᑯᑕᖏᓐᓂᒃ ᐊᑐᖅᑕᐅᕙᒃᑐᒧᑦ ᑐᕌᖓᔪᒧᑦ. 

-17 ᓈᓴᐅᑎᖏᑦ ᒪᕐᕉᒃ ᐃᓱᐊᓃᑦᑑᒃ ᓇᓗᓇᐃᖅᓯᕘᒃ ᐊᕐᕌᒍᖓᓂ 
ᑐᓂᔭᐅᓚᐅᕐᓂᖏᓐᓂᒃ. 

ᑲᓇᑕᒥ 
ᒪᓕᒃᑕᐅᔭᕆᐊᓖᑦ 
ᐊᑐᕐᒃᑕᐅᕙᒃᑐᖅ 

ᑲᓇᑕᒥ ᒪᓕᒃᑕᐅᔭᕆᐊᓖᑦ ᐊᑐᕐᒃᑕᐅᕙᒃᑐᓂᒃ ᑕᐃᒎᓰᑦ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᓂᕐᒧᑦ 

http://ohsviewaccess.csa.ca/

ᐅᓪᓗᒥᒨᖓᓂᖅᐹᖅ ᒪᓕᒋᐊᓕᒃ ᐊᑐᑦᑎᐊᕐᓗᒍ 

 
 
 
 
 
 
 
 
 
 
 
 
 
 
 
 
 
 

6 ᖃᓄᑎᒋ ᐊᑯᓂᐅᑎᒋᔪᒥ ᑲᑕᖕᓇᕐᒪ? 

Z259.1-05 (R2015) ᑎᒥᒧᑦ ᕿᓕᐊᑦ ᐊᒻᒪ ᐃᒃᓯᕚᕐᕖᑦ ᐱᓕᕆᓂᕐᒧᑦ ᐊᐅᓚᓂᕐᒧᑦ ᐊᒻᒪ 
ᐅᖓᓯᒃᑐᒧᐊᖅᑕᐅᓕᒪᓂᕐᒧᑦ 

Z259.2.2-17 ᐃᒻᒥᓂ ᐃᒧᔭᒃᑐᑦ 
Z259.2.3-16 ᐊᑉᐸᓯᐸᓪᓕᐊᓂᕐᒧᑦ ᐊᑐᕆᐊᓖᑦ 
Z259.2.4-15 ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ ᐊᒻᒪ ᑐᑭᓕᐊᖅᑐᑦ ᐃᐱᖅᓯᒪᔾᔪᑎᑦ) 
Z259.2.5-17 ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ ᐊᒻᒪ ᑐᑭᓕᐊᖅᑐᑦ ᐃᐱᖅᓯᒪᔾᔪᑎᑦ 
Z259.10-18 ᑎᒥᓕᒫᒧᑦ ᕿᓗᐊᖅᓯᒪᔾᔪᑏᑦ 
Z259.11-17 ᓇᖕᒥᓂᖅ ᐊᒃᓱᕈᓗᐊᖅᑕᐃᓕᒪᓂᕐᒧᑦ ᐃᔅᓴᕈᑏᑦ ᐊᒻᒪ ᓂᒃᓯᒃᑕᕈᑏᑦ 
Z259.12-16 ᑲᓲᒪᖃᑎᒌᔭᕆᐊᓖᑦ ᐊᕕᒃᑐᖅᓯᒪᓂᖏᑦ ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ 

ᐃᐱᖅᓯᒪᒡᕖᑦ ᐊᑐᖅᑕᐅᓲᓄᑦ [PFAS] 
Z259.13-16 ᓴᓇᔭᐅᓯᒪᔪᑦ ᓴᓂᒧᖔᖅ ᐃᐱᖅᓯᒪᔾᔪᑎᒧᑦ ᐱᓕᕆᔾᔪᓯᐅᔪᑦ 
Z259.14-12 (R2016) ᑲᑕᒃᑕᐃᓕᔾᔪᑏᑦ ᐱᖁᑏᑦ ᐊᑐᖅᑕᐅᓲᑦ ᓇᐹᖅᑐᑯᑖᓂ ᒪᔪᕋᓂᐊᕐᓗᓂ 
Z259.15-17 ᐊᑦᑐᖏᐅᒪᒡᕕᖕᓄᑦ ᑲᓲᒪᒡᕖᑦ 
Z259.16-15 ᓴᓇᔭᐅᓯᒪᓂᖏᑦ ᐊᑐᖅᑕᐅᔪᑦ ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᓂ 

ᐅᓄᖅᑐᑦ ᓴᓇᔩᑦ ᐅᒃᐱᕈᓱᒃᐳᑦ ᐱᕕᖃᕐᓂᖏᓐᓂᒃ ᐅᕐᕈᑦᑕᐃᓕᒪᓂᕐᒧᑦ ᑲᑕᓚᐅᙱᓐᓂᖏᓐᓂ − ᑕᒪᓐᓇ 
ᓱᓖᓐᓈᓗᒃᐸᖏᑦᑐᖅ. ᑖᒃᑯᐊ ᓇᓗᓇᐃᒃᑯᑕᖅ ᓇᓗᓇᐃᖅᓯᕗᖅ ᖃᓄᖅ ᐅᖓᓯᑎᒋᔪᒥ ᑲᑕᔪᓐᓇᕐᒪᖔᖅᐱᑦ 
ᕿᒪᒥᑯᓗᒃ: 
 
 
 
 
 
 
 
 
 
 
 
ᐱᕕᖃᙱᑐᐃᓐᓇᕆᐊᖃᖅᑐᑎᑦ ᑭᓱᒥᑦ ᑎᒍᓯᓵᓐᓂᕐᒥᑦ ᐊᑦᑕᕐᓇᙱᑦᑐᒥ, ᑭᓯᐊᓂ 
ᐊᒃᓱᕈᓗᐊᖅᑕᐃᓕᒪᑎᑦᑎᔪᓐᓇᖅᑐᑎ. ᐊᑐᖅᑕᐅᑦᑎᐊᕈᓂ ᑲᒪᒋᔭᐅᑦᑎᐊᕙᒡᓗᓂᓗ, ᑎᒥᓕᒫᒧᑦ 
ᕿᓗᐊᖅᓯᒪᔾᔪᑎ ᓱᑲᖓᑦᑎᐊᕈᓂ ᐊᑦᑐᖏᐅᒪᒡᕕᖏᒧᑦ ᐃᓅᓯᕐᓂ ᓴᐳᔾᔨᔪᓐᓇᖅᑐᖅ. 
 

 
 
 
 
 
 
 
 

 
 
 

 

 

 

 

7 ᑲᑕᒃᑕᐃᓕᔾᔪᑏᑦ ᐅᕝᕙᓘᓐᓃᑦ ᑲᑕᒃᑕᐃᓕᕝᕖᑦ? 

ᖃᔅᓯᒧᐊᖅᐸᑦ 
(ᑎᑦᑕᑯᓗᐃᑦ) 

ᐅᖓᓯᖕᓂᖓ 
(ᐆᒃᑑᑏᑦ) 

ᐅᖓᓯᖕᓂᖓ 
(ᐃᓯᒐᑦ) 

ᑲᑕᒃᑕᐃᓕᔾᔪᑏᑦ ᐊᑐᖅᑕᐅᕙᒃᑐᑦ ᓄᖅᑲᖓᕈᑕᐅᓲᑦ ᑲᑕᓐᓂᐊᖏᓐᓇᕕᑦ. 

ᐆᒃᑑᑎᑦ ᒪᑯᓂᖓ ᐃᓚᖃᖅᑐᑦ: 
• ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᑲᓲᒪᔪᖅ ᓂᒃᓯᒃᑕᖅᑐᓄᑦ ᐅᕝᕙᓘᓐᓃᑦ ᐃᐱᖅᓯᒪᔾᔪᑎᓄᑦ 

ᓱᑲᖓᑦᑎᐊᖁᓪᓗᒋᑦ ᐊᑦᑐᖏᐅᒪᒡᕕᐅᔪᑦ 
• ᒪᑦᑎᑦᑕᐅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ 
 
ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ ᐃᓕᖕᓂ ᓴᐳᔾᔨᓲᖑᕗᑦ ᑲᑕᒃᓯᒪᓕᖅᑎᓪᓗᑎ ᓄᖅᑲᑎᑦᑎᓲᖅ 
ᑲᑕᖕᓂᐅᔪᒥ ᑐᙵᕕᖕᒧᑦ ᑎᑭᓚᐅᙱᓐᓂᕐᓂ. 

ᐆᒃᑑᑎᑦ ᒪᑯᓂᖓ ᐃᓚᖃᖅᑐᑦ: 
• ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᑲᓲᒪᔪᖅ ᓂᒃᓯᒃᑕᖅᑐᓄᑦ ᐅᕝᕙᓘᓐᓃᑦ ᐃᐱᖅᓯᒪᔾᔪᑎᓄᑦ 

ᓱᑲᖓᑦᑎᐊᖁᓪᓗᒋᑦ ᐊᑦᑐᖏᐅᒪᒡᕕᐅᔪᑦ 
• ᒪᑦᑎᑦᑕᐅᑏᑦ ᐊᑦᑕᓇᔾᔭᐃᖅᓯᒪᓂᕐᒧᑦ 

 
ᓂᕈᐊᕐᓂᐊᕈᕕᑦ ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᒥ, ᐃᓱᒃᓴᖅᓯᐅᖅᑳᓪᓗᐊᖅᑐᑎᑦ ᐃᓕᓯᓂᕐᒥᑦ ᓴᕕᕋᔭᖕᓂᒃ 
ᐊᕙᓗᖕᓂᒃ ᐅᕝᕙᓘᓐᓃᑦ ᓄᖅᑲᖓᔾᔪᑎᓂ. ᓴᐳᔾᔨᓯᑦᑎᐊᓲᑦ ᐃᓕᔭᐅᓯᒫᓂᓕᖅᑎᓪᓗᒋᑦ. ᑭᓯᐊᓂᓕ, ᐃᓕᓯᓗᓂ 
ᑎᒍᒥᐊᕈᑎᓂ ᐅᕝᕙᓘᓐᓃᑦ ᓄᖅᑲᖓᔾᔪᑎᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ 
ᐃᑲᔫᑎᖃᐃᓐᓇᐅᔭᕈᓐᓇᙱᑦᑐᖅ − ᐊᑐᑐᐃᓐᓇᕆᐊᖃᖅᑐᑎᑦ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓂ. 

 

  



 

 
19  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
 
 

8 ᑎᑎᕋᖅᓯᒪᔪᖅ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ 

ᑎᑎᕋᖅᓯᒪᔪᒥᑦ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎᒥ ᐱᑕᕋᕆᐊᓕᒃ ᓇᖕᒥᓂᖅ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᕈᑎᓂ ᐊᑐᓚᐅᙱᓂᕐᓂ ᐃᖅᑲᓇᐃᔭᕐᓂᐊᕐᓗᓂ ᑲᑕᒃᑐᖃᑐᐃᓐᓇᕆᐊᖃᕈᓂ 3 ᐅᒃᑑᑎᓂᒃ 
ᐅᖓᑖᓄᓘᓐᓃᑦ. 

  
ᑎᑎᕋᖅᓯᒪᔪᖅ ᐸᕐᓇᒍᑎ ᒪᑯᓂᖓ ᓇᓗᓇᐃᖅᓯᓪᓗᐊᖅᑐᖅ: 
• ᑲᑕᖕᓂᐅᑐᐃᓐᓇᕆᐊᓖᑦ ᐅᓗᕆᐊᓇᖅᑐᑦ ᐃᖅᑲᓇᐃᔮᒥᑦ 
• ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᑦ ᐊᑐᖅᑕᐅᔪᒃᓴᑦ 
• ᒪᓕᒃᑕᐅᔪᒃᓴᑦ ᓴᓇᔨᓄᑦ ᖃᓄᖅ ᐊᑦᑕᕐᓇᙱᑦᑐᒃᑯᑦ ᐱᖁᑎᓕᕆᔭᕆᐊᖃᕐᒪᖔᑦ, ᐊᒻᒪ 
• ᒪᓕᒃᑕᐅᔪᒃᓴᑦ ᖃᓄᖅ ᐸᖅᓴᐃᔭᕆᐊᖃᕐᒪᖔᖅᐱᑦ ᓴᓇᔨᒥᑦ ᑲᑕᒃᓯᒪᔪᒥᑦ ᐊᒻᒪ ᐃᖕᒥᓂ 

ᐸᖅᓴᐃᔪᓐᓇᖏᓪᓗᓂ. 
 

ᑕᑯᓗᒍ ᓇᓗᓇᐃᔭᐅᑎ A: ᑎᑎᕋᖅᓯᒪᔪᖅ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ 

http://www.wscc.nt.ca/node/5388  

 

 

 

 

 

 

 

 

 

 

 

 

 

 

 

 

9 ᑎᒥᓕᒫᒧᑦ ᕿᓗᐊᖅᓯᒪᔾᔪᑏᑦ 

http://www.wscc.nt.ca/node/5388

ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᖃᖓᒃᑯᑦ ᐊᑐᖅᑕᐅᔭᕆᐊᖃᕐᒪᖔᖅ 

ᓇᖕᒥᓂᖅ ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᓂ ᐊᑐᕈᕕᑦ, ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᐊᑐᕐᓗᑎ 
ᐅᓗᕆᐊᓇᖅᑐᒦᒃᑯᕕᑦ ᑲᑕᑐᐃᓐᓇᕆᐊᖃᕐᓂᕐᒧᑦ. 

ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐅᔭᒃᑎᐅᑎᓕᒃ ᐃᑯᓰᒃ ᐅᖓᑖᓄᑦ, ᓴᒡᕕᒃᑯᑦ, ᓂᐅᒃᑯᓪᓗ. ᑲᑕᒃᑐᖃᖅᑎᓪᓗᒍ, 
ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐃᓕᖕᓂ ᓴᐳᔾᔨᓂᖅᓴᐅᓲᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᕿᓗᐊᖕᒥᑦ, ᓲᖃᐃᒻᒪ 
ᐊᒃᓱᕈᕐᓂᖓ ᑎᒥᓕᒫᓅᖓᓲᖑᒻᒪᑦ. 

 

ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᓈᖕᒪᑦᑎᐊᖅᑐᒥ ᐊᑐᕐᓂᕐᒥᑦ 

ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᓴᓇᒪᓂᖓ ᑲᑕᒃᑐᒥ 
ᓴᐳᔾᔨᓂᕐᒧᑦ ᒪᑯᓂᖓ ᐱᖃᕆᐊᓕᒃ 
• ᑐᓄᐊᓃᓱᒥᒃ ᐊᖕᒪᓗᒃᑕᕐᓚᐅᔭᕐᒥᒃ ᓴᕕᕋᔭᖕᒥᒃ 

ᐃᑯᓰᒃ ᕿᑎᐅᒍᑦ 
• ᑎᑎᕋᖅᓯᒪᓂᖃᕐᓗᓂ “A” ᐊᑐᓂ ᐃᑯᓯᒃᑯᑦ 

ᐅᔭᑦᑎᐊᑎᒃᑯᑦ ᐊᖕᒪᓗᒃᑕᕐᓚᐅᔭᐅᑉ ᓴᕕᕋᔭᐅᑉ 
ᐊᑖᒍᑦ 

• ᑎᒃᑯᐊᕈᑎ ᑎᑎᖅᓯᒪᔪᖅ “A” ᖁᓛᓂ ᑎᒃᑯᐊᖅᐳᖅ 
ᐊᖕᒪᓗᒃᑕᕐᓚᐅᔭᕐᒧᑦ ᓴᕕᕋᔭᖕᒧᑦ 

 

ᑎᒃᑯᐊᕈᑎᖏ ᑐᐃᖏᓐᓃᑦᑐᑦ ᑐᕌᖓᓗᑎ 
ᐊᖕᒪᓗᒃᑕᕐᓚᐅᔭᕐᒧᑦ ᓴᕕᕋᔭᖕᒧᑦ ᕿᓗᐊᖅᓯᓚᔾᔪᑎᒥ 
ᑐᕌᖓᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ 
ᑲᑕᒃᑕᐃᓕᒪᑎᑦᑎᓂᕐᒧᑦ. 

ᑖᓐᓇ ᑎᒥᓕᒫᒧᑦ ᕿᓗᐊᖅᓯᒪᔾᔪᑎᐅᔪᖅ ᐊᑐᖅᑕᐅᓲᖅ 
ᓄᖅᑲᑎᑦᑎᓂᕐᒧᑦ ᑲᑕᒃᑐᒥ. ᑐᓄᐊᓃᓱᒥᒃ 
ᐊᖕᒪᓗᒃᑕᕐᓚᐅᔭᕐᒥᒃ ᓴᕕᕋᔭᖕᒥᒃ ᐃᑯᓰᒃ ᕿᑎᐅᒍᑦ. 

 

 

ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᐊᑎᓯᓂᕐᒥᑦ 

ᐋᖅᑭᒋᐊᕐᓗᒋᑦ ᓱᑲᔾᔪᑎᖏᑦ ᕿᓗᐊᖏᓪᓗ ᕿᓗᐊᖅᓯᒪᔾᔪᑎ ᑕᑎᐸᓗᑎᒋᐊᕐᓗᒍ, ᑭᓯᐊᓂ 
ᐊᐅᓚᔾᔭᑦᑎᐊᕈᓐᓇᕐᓗᑎ ᓱᓕ. ᖃᓱᖓᔪᑦ ᐅᔭᑦᑎᐅᑏᑦ ᐴᖅᑲᑦᑎᐊᕐᓗᒋᑦ ᓂᕕᖓᓐᓂᐊᖏᒻᒪᑕ ᐅᕝᕙᓘᓐᓃᑦ 
ᐹᓪᓚᖕᓂᐊᖏᓐᓇᕕᑦ. 

ᓂᒃᓯᒡᓗᒍ ᕿᓗᐊᖅᓯᒪᔾᔪᑎᒧᑦ ᐊᖕᒪᓗᒃᑕᕐᓚᐅᔭᕐᒧᑦ ᓴᕕᕋᔭᖕᒧᑦ (ᑎᑎᖅᓯᒪᔪᖅ “A”) ᑐᕌᖓᔪᖅ 
ᑲᑕᒃᑕᐃᓕᒪᑎᑦᑎᓂᕐᒧᑦ. 

9.1 ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒥ ᖃᐅᔨᓴᕐᓂᕐᒥᑦ 
ᕿᓗᐊᖅᓯᒪᔾᔪᑏᑦ ᖃᐅᔨᓴᑦᑎᐊᕐᓗᒍ ᐊᑐᓚᐅᙱᓐᓂᕐᓂ. ᖃᐅᔨᓴᕐᓗᒋᑦ ᕿᓗᐊᖅᓯᔾᔪᑏᑦ, ᐱᕐᕋᒃᓯᒪᓃᑦ, 
ᐊᖕᒪᓗᒃᑕᕐᓚᐅᔭᑦ ᓴᕕᕋᔭᑦ, ᐊᒻᒪ ᓴᓇᕙᒃᑐᑦ ᓇᓗᓇᐃᒃᑯᑕᖓ ᖃᐅᔨᓴᕐᓗᒋᑦ ᐊᑐᖅᑕᐅᓂᐊᕐᓂᖓᓄᑦ 
ᑐᑭᓯᒋᐊᕈᑎᓄᑦ. 

ᕿᓗᐊᖅᓯᒪᔾᔪᑎ ᓱᕋᒃᓯᒪᒃᐸ ᐅᕝᕙᓘᓐᓃᑦ ᐱᑐᖃᐅᓗᐊᓕᖅᐸᑦ, ᐊᑐᖅᑕᐃᓕᒍᒃ. 

ᕿᓗᐊᑦ 

ᐊᒥᓱᑦ ᑎᒥᓕᒫᒧᑦ ᕿᓗᐊᖅᓯᒪᔾᔪᑏᑦ 
ᕿᓗᐊᖃᐅᖅᑐᑦ ᑕᐃᔭᐅᓲᓂ ᐲᖅᑕᐃᓕᒪᓲᑦ 
ᕿᓗᐊᑦ. ᑕᑯᒋᐊᕐᓗᑎᑦ ᐱᕆᒃᓯᒪᔪᓂ, 
ᓱᕋᒃᓯᒪᔪᓂ, ᐅᕝᕙᓘᓐᓃᑦ ᐲᖅᓯᒪᒑᓛᒃᑐᓂ 
ᕿᓗᐊᖕᓂ. ᕿᓗᐊᑦ ᖃᐅᔨᓴᖃᑦᑕᕐᓗᒋᑦ 
ᓱᑲᖓᑦᑎᐊᕋᓗᐊᕐᒪᖔᑦ. 
 

ᐱᕐᕋᒃᓯᒪᓃᑦ 

ᑕᑯᓇᓱᒡᓗᑎ ᑭᓗᐊᖅᓯᒪᔪᒥ, ᓱᕋᒃᓯᒪᔪᒥ, 
ᑭᓕᒃᓯᒪᔪᒥ, ᐆᓯᒪᔪᒥ, ᐅᕝᕙᓘᓐᓃᑦ 
ᐱᐅᔪᓐᓃᖅᑐᒥ ᐱᕐᕋᒃᓯᒪᓂᕐᒥᑦ, ᐊᒻᒪ ᖃᓱᖓᔪᒥ 
ᐅᕝᕙᓘᓐᓃᑦ ᓱᕋᒃᓯᒪᔪᒥ ᑭᓗᖕᓂᒃ. 
 

ᐊᖕᒪᓗᒃᑕᕐᓚᐅᔭᑦ ᓴᕕᕋᔭᑦ 

ᑕᑯᒋᐊᕐᓗᑎᑦ ᐱᕆᒃᓯᒪᔪᓂ, ᓱᕋᒃᓯᒪᔪᓂ, 
ᐲᖅᓯᒪᒑᓛᒃᑐᓂ, ᐅᕝᕙᓘᓐᓃᑦ 
ᐃᓗᑐᓂᖃᖅᑐᓂ ᐅᔭᒥᖕᓂ. 
 

 

ᓴᓇᕙᒃᑐᑦ ᓇᓗᓇᐃᒃᑯᑖ 

ᓴᓇᕙᒃᑐᑦ ᓇᓗᓇᐃᒃᑯᑖ ᖃᐅᔨᓴᕐᓗᒍ ᕿᓗᐊᕐᒥ. ᓴᓇᕙᒃᑐᑦ ᓇᓗᓇᐃᒃᑯᑖ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑎᒥᓕᒫᒧᑦ ᕿᓗᐊᖅᓯᒪᔾᔪᑎᒧᑦ ᒪᑯᓂᖓ ᑐᑭᓯᒋᐊᕈᑎᖃᕋᔭᖅᑐᖅ: 

• ᓴᓇᕙᒃᑐᖅ ᐅᕝᕙᓘᓐᓃᑦ ᓂᐅᕕᖅᑎᑦᑎᔫᑉ ᓇᓗᓇᐃᒃᑯᑖ 
• ᕿᓗᐊᑉ ᐊᖏᓂᖓ 
• ᐅᓪᓗᖓ ᕿᓗᐊᖅᓯᒪᔾᔪᑎ ᓴᓇᔭᐅᓚᐅᕐᓂᖓ 
• ᐱᖁᑎᐅᑉ ᓈᓴᐅᑖ 
 

ᐃᓚᖏᑦ ᕿᓗᐊᖅᓯᒪᔾᔪᑏᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᔪᓐᓇᖅᑐᑦ. ᓴᓇᕙᒃᑐᑦ ᓇᓗᓇᐃᒃᑯᑖ ᖃᐅᔨᒋᐊᕐᓗᒍ 
ᕿᓗᐊᖅ ᖃᓄᐃᑦᑑᓂᖓᓄᑦ. 

ᐊᕕᒃᑐᖅᓯᒪᔪᑦ A – ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕖᑦ 

ᐊᕕᒃᑐᖅᓯᒪᔪᑦ D – ᐊᑉᐸᓯᒃᓯᕙᓪᓕᐊᓂᖅ ᐊᐅᓚᑕᐅᓂᖓ 

ᐊᕕᒃᑐᖅᓯᒪᔪᑦ E – ᐃᓯᖅᐸᓪᓕᐊᓂᖅ (ᐊᒻᒧᑦ ᐊᒻᒪ ᐊᑉᐸᓯᒃᓯᓂᒃᑯᑦ) 

ᐊᕕᒃᑐᖅᓯᒪᔪᑦ L – ᒪᔪᕋᐅᑎᓂ ᒪᔪᕋᕐᓂᖅ 

ᐊᕕᒃᑐᖅᓯᒪᔪᑦ P – ᐃᖅᑲᓇᐃᔭᕐᓗᓂ ᑎᒥᐅᑉ ᐋᖅᑭᐅᒪᓂᖓ 

 

ᖃᐅᔨᒪᒋᑦ: ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᑎᑭᐅᒪᔭᕆᐊᓕᒃ ᑲᓇᑕᒥ ᒪᓕᒃᑕᐅᔭᕆᐊᓕᖕᓂᒃ Z259.10-
18−ᒥᑦ ᓈᖕᒪᒋᔭᐅᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 

10 ᓂᒃᓯᒃᑕᕈᑏᑦ ᐊᒻᒪ ᐊᑦᑐᖏᐅᒪᒡᕖᑦ 

ᓂᒃᓯᒃᑕᖅᑐᖅ ᑕᑭᔪᑯᑖᖑᕗᖅ ᐱᕐᕋᒃᓯᒪᐅᔭᖅᑐᖅ ᐅᕝᕙᓘᓐᓃᑦ ᖃᓪᓗᓈᖅᑕᒧᑦ ᐅᕝᕙᓘᓐᓃᑦ ᐅᐊᐃᔭᒧᑦ 
ᐊᒃᖢᓈᓕᐊᖑᓯᒪᔪᖅ ᑎᒥᓕᒫᒧᑦ ᕿᓗᐊᖅᓯᒪᔾᔪᑎ ᐊᑕᓂᐊᕐᒪᑦ ᐃᐱᖅᓯᒪᔾᔪᑎᒧᑦ ᐅᕝᕙᓘᓐᓃᑦ 
ᐊᑦᑐᖏᐅᒪᕕᖕᒧᑦ. 
 
ᐊᑐᖅᑕᐅᔭᕆᐊᓕᖕᒥᑦ ᓂᒃᓯᒃᑕᕈᑎᒥ ᐊᑐᕐᓂᕐᒥᑦ 
ᓂᒃᓯᒃᑕᖅᑐᖅ ᑎᑭᐅᒪᔭᕆᐊᓕᒃ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓂᒃ Z259.11-17-ᒥᑦ 
ᓈᖕᒪᒋᔭᐅᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 
 
ᓂᒃᓯᒃᑕᕈᑏᑦ ᓇᐃᓈᖅᑎᖃᑦᑕᕐᓗᒋᑦ 
ᐅᖓᓯᓗᐊᙱᑦᑐᒧᑦ ᑲᑕᓐᓂᐊᕋᕕᑦ. ᓂᒃᓯᒃᑕᕈᑏᑦ 
ᐋᖅᑭᓇᓱᒡᓗᒋᑦ ᑲᑕᑐᐃᓐᓇᖅᑐᖅ 
ᐅᖓᓯᓐᓂᖃᖏᓪᓗᓂ ᐅᖓᑖᓄᑦ 1.2 ᐆᒃᑑᑎᓂ (4 
ᐃᓯᒐᕐᓂᒃ) ᑲᑕᒃᑐᖃᖅᑎᓪᓗᒍ 
ᓄᖅᑲᖅᑎᑦᑎᓂᐅᔪᒥᑦ. 
 
ᐅᐊᐃᔭᒥ ᐊᒃᖢᓈᕐᒥ ᐊᑐᕐᓂᐊᕐᓗᓂ 
ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒥᑦ, ᓇᖕᒥᓂᖅ ᑲᑕᓗᐊᔾᔭᐃᑯᑎᒥ ᐊᑐᖃᓯᐅᑎᔭᕆᐊᓕᒃ ᓇᖕᒥᓂᖅ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᖕᓄᑦ 
ᑲᑕᖕᓂᐅᔪᖅ ᐊᑦᑕᓇᔾᔭᐃᖅᓯᒪᖁᓪᓗᒍ. 

10.1 ᓂᒃᓯᒃᑕᕈᑎᒥ ᖃᐅᔨᓴᕐᓂᖅ 
ᓂᒃᓯᒃᑕᕈᑎ ᖃᐅᔨᓴᑦᑎᐊᖃᑦᑕᕐᓗᒍ ᐊᑐᓚᐅᙱᓂᕐᓂ. 
ᐊᒃᖢᓈᕐᓄᑦ ᐅᕝᕙᓘᓐᓃᑦ ᐱᕐᕋᒃᓯᒪᓃᑦ ᖃᐅᔨᓴᕐᓗᒋᑦ, 
ᓂᒃᓯᒃᓯᔾᔪᑎᖏᑦ, ᐊᒻᒪ ᓴᓇᕙᒃᑐᑦ ᓇᓗᓇᐃᒃᑯᑕᖓ 
ᐊᑐᖅᑕᐅᓂᐊᕐᓂᖓᓄᑦ ᑐᑭᓯᒋᐊᕈᑎᓄᑦ. 
 
ᐊᒃᖢᓈᕐᓄᑦ ᐅᕝᕙᓘᓐᓃᑦ ᐱᕐᕋᒃᓯᒪᓃᑦ 
ᓂᒃᓯᒃᑕᕈᑎ ᖃᐅᔨᓴᕐᓗᒍ ᐃᓯᕕᖓᑦᑎᐊᕐᓗᓂ ᐃᓱᖏᓐᓂ 
ᐊᖕᒪᓗᒃᓯᒪᔪᓂ. ᐱᖑᓱᐃᓕᖅᑲᖓᔪᒥᒃ ᐊᒃᓗᓈᖃᕈᕕᑦ 
ᓂᒃᓯᒃᑕᖅᑐᒥᑦ, ᐊᒃᖢᓈᖅ ᐃᓯᕕᑎᑦᑎᐊᕐᓗᒍ 
ᐊᑦᑕᕆᒋᐊᕐᓗᒍ ᖃᐅᔨᓇᓱᒋᐊᕐᓗᑎᑦ 
ᓄᖑᓐᓂᐅᓕᐅᖅᑐᓄᑦ, ᓱᕋᒃᓯᒪᔪᓄᑦ, ᐅᕝᕙᓘᓐᓃᑦ 
ᑭᑦᑐᕋᕐᓂᐅᓕᖅᑐᓄᑦ. ᕿᐳᒃᑎᓗᐊᙱᓪᓗᒍ, ᐅᕝᕙᓘᓐᓃᑦ 
ᐊᒃᖢᓈᖅ ᐱᐅᔪᓐᓃᕕᑐᐃᓐᓇᕆᐊᓕᒃ. 
ᖃᐅᔨᓐᓂᕈᕕᑦ ᓄᖑᑉᐸᓪᓕᐊᓕᕐᓂᖓᓄᑦ, ᐆᓯᒪᔪᖃᖅᐸᑦ, 
ᐅᕝᕙᓘᓐᓃᑦ ᓱᕋᒃᓯᒪᔪᕋᖅᐸᑦ ᐅᕝᕙᓘᓐᓃᑦ 
ᐱᐅᔪᓐᓃᖅᑐᖃᓕᖅᐸᑦ ᐊᕕᒃᑐᖅᓯᒪᒐᓛᓂᖏᓐᓂᒃ, 

ᐅᕝᕙᓘᓐᓃᑦ ᖃᓄᐃᓐᓇᓱᕆᓐᓂᕈᕕᐅᒃ ᓂᒃᓯᒃᑕᕈᑕᐅᔪᖅ, ᐊᑐᖅᑕᐃᓕᒍᒃ. 
 
ᓂᒃᓯᒃᓯᔾᔪᑏᑦ 
ᑲᓇᑕᒥ ᒪᓕᒃᑕᐅᔭᕆᐊᓖᑦ 
ᐊᑐᕐᒃᑕᐅᕙᒃᑐᖅ Z259.11-17 
ᐊᑐᖁᔨᕗᖅ ᓂᒃᓯᒃᓯᔾᔪᑏᑦ 
ᓇᖕᒥᓂᖅ−ᑮᔪᓐᓇᕐᓗᑎ 
ᐱᔮᖅᑯᑕᐅᙱᑐᒃᑯᑦ ᑎᓱᑳᓪᓚᖁᓇᒋᑦ. 
ᐲᑳᓪᓚᒍᓐᓇᖅᑐᖅ ᒥᑭᓐᓂᖅᓴᑦ 
ᐊᖕᒪᓗᒃᑕᕐᓚᐅᔭᑦ ᓴᕕᕋᔭᑦ, 
ᐅᕝᕙᓘᓐᓃᑦ ᐊᓯᖏᑦ ᐋᖅᑭᐅᒪᔾᔪᑏᑦ, 
ᐲᑦᑕᖅᑐᒥ ᓂᒃᓯᖕᒥᑦ ᒪᒃᐱᑳᓪᓚᒃᑯᓂ 
ᕿᐳᖅᑳᖅᑭᓪᓗᒍ – ᑖᒃᑯᐊ ᒪᕐᕉᒃ 
ᑲᑎᖑᔪᓐᓃᕐᓗᑎ. 
 
ᓴᓇᕙᒃᑐᑦ ᓇᓗᓇᐃᒃᑯᑖ 
ᓴᓇᕙᒃᑐᑦ ᓇᓗᓇᐃᒃᑯᑖ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓄᑦ 
ᑲᑐᔾᔨᖃᑎᒌᒃᑯᖏᓐᓄᑦ ᓂᒃᓯᒃᑕᖅᑐᒧᑦ 
ᒪᑯᓂᖓ ᑐᑭᓯᒋᐊᕈᑎᖃᕋᔭᖅᑐᖅ: 
• ᓴᓇᕙᒃᑐᖅ ᐅᕝᕙᓘᓐᓃᑦ 

ᓂᐅᕕᖅᑎᑦᑎᔫᑉ ᓇᓗᓇᐃᒃᑯᑖ 
• ᑕᑭᓂᖓ ᐊᒻᒪ ᓯᓕᖕᓂᖓ 

(ᐊᔪᕐᓇᖏᒃᑯᓂ) ᓂᒃᓯᒃᑕᐅᑎᐅᑉ 
• ᓂᒃᓯᒃᑕᕈᑎ ᑭᓱᒧᑦ ᓴᓇᔭᐅᓯᒪᕙ 
• ᐅᓪᓗᖓ ᓂᒃᓯᒃᑕᖅᑑᑉ ᓴᓇᔭᐅᓚᐅᕐᓂᖓ 
• ᐱᖁᑎᐅᑉ ᓈᓴᐅᑖ 
• “ᐅᔾᔨᖅᓱᕆᑦ – ᑭᓱᑐᐃᓐᓇᖅ ᑲᑐᔾᔪᑕᐅᓚᐅᖅᑐᖅ ᐊᑐᖅᑕᐅᒃᑲᓐᓂᓪᓗᐊᖏᑦᑐᖅ ᐊᓂᒍᖅᓯᒪᓕᖅᐸᑦ” 
 
ᓇᖕᒥᓂᖅ ᑲᑕᓗᐊᔾᔭᐃᒃᑯᑏᑦ 
ᐊᓪᓕᕋᒃᓴᖅ ᓱᒃᑲᐃᓪᓕᑎᕆᓲᖅ ᐊᒻᒪ ᓂᕈᒻᒫᒃᑯᑎᐅᔪᖅ ᑲᑕᖕᓂᐅᔪᒧᑦ, ᐊᒃᓱᕈᓗᐊᕐᓂᐊᖏᒻᒪᑦ 
ᓄᖅᑲᖅᑎᑕᐅᓇᓱ`ᖕᓂᖓ ᑲᑕ`ᖕᓂᐅᔪᖅ. 
ᓇᖕᒥᓂᖅ ᑲᑕᓗᐊᔾᔭᐃᒃᑯᑏᑦ ᓴᓇᔭᐅᓯᒪᒐᔪᒃᑐᑦ ᒪᑯᓄᖓ “ᓴᙱᔪᓄᑦ ᐱᕐᕋᒃᓯᒪᓃᑦ.” ᑲᑕᒃᑕᖃᖅᑎᓪᓗᒍ, 
ᑭᓗᖏᑕ ᐋᖅᑭᐅᒪᓂᖏᑦ ᐱᕐᕋᒃᓯᒪᓂᖓᓂ ᐱᑳᓪᓚᓲᖑᒻᒪᑦ ᐊᒃᓱᕈᕐᓂᐅᔪᒥᑦ ᐊᒃᑐᐃᓂᐅᔪᒥᑦ ᐊᒻᒪ 
ᓱᒃᑲᐃᑦᑐᒥ ᑭᓗᖏᑦ ᐲᔭᖅᐸᓪᓕᐊᓲᖑᒻᒪᑕ. 
 
 
ᐅᔾᔨᖅᓱᕆᑦ: ᑲᑕᓗᐊᔾᔭᐃᒃᑯᑏᑦ ᑕᑭᒡᓕᒋᐊᖅᑎᑦᑎᑐᐃᓐᓇᕆᐊᓕᒃ ᐃᐱᖅᓯᒪᔾᔪᑎᒥ 1.2 ᐆᒃᑑᑎᓂᑦ (4 
ᐃᓯᒐᕐᓂᒃ) ᑲᑕᒃᑐᖃᖅᑎᓪᓗᒍ. ᑲᑕᓗᐊᔾᔭᐃᒃᑯᑏᑦ ᓇᓗᓇᐃᒃᑯᑕᖓ ᑕᑯᒋᐊᕐᓗᒍ ᐅᖓᓯᓛᒨᖓᔪᓐᓇᕐᓂᖓ. 
ᐅᖓᓯᖕᓂᖅᓴᒐᓛᒧᑦ ᑲᑕᖕᓂᕐᒧᑦ ᐱᕕᖃᖅᑎᑦᑎᓗᑎ ᐃᓚᓕᐅᑎᒍᕕᑦ ᑲᑐᓗᐊᔾᔭᐃᒃᑯᑎᒥ ᓇᖕᒥᓂᖅ 
ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓐᓂ. 

ᖃᐅᔨᒪᒋᑦ: ᓇᖕᒥᓂᖅ ᑲᑐᓗᐊᔾᔭᐃᒃᑯᑎ ᑎᑭᐅᒪᔭᕆᐊᓕᒃ ᑲᓇᑕᒥ ᒪᓕᒃᑕᐅᔭᕆᐊᓕᖕᓂᒃ Z259.11 – 
17−ᒥᑦ ᓈᖕᒪᒋᔭᐅᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. 
 
ᕿᔾᔮᓖᑦ ᓂᒃᓰᑦ 
ᕿᔾᔮᕆᐊᓕᒃ ᐊᒪᓗᒃᑕᕐᓚᐅᔭᐅᓪᓗᓂ ᑲᓲᒪᑎᑦᑎᓲᖅ 
ᐊᔾᔨᒌᙱᑦᑐᓄᑦ ᓇᖕᒥᓂᖅ ᑲᑕᒃᑕᐃᓕᔭᕆᐊᖃᕐᓂᕐᒧᑦ 
ᓴᐳᓐᓂᐊᕈᑎᓄᑦ. 
 
ᕿᔾᔮᕆᐊᓕᒃ ᑎᑭᐅᒪᔭᕆᐊᓕᒃ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓂᒃ Z259.12-16-ᒥᑦ 
ᓈᖕᒪᒋᔭᐅᕗᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ. ᕿᔾᔮᕆᐊᓕᒃ 
ᐃᒪᐃᓕᖓᓗᓂ: 
• ᐊᕙᓗᖃᕐᓗᑎ ᓇᖕᒥᓂᖅ−ᒪᑐᓲᓂ ᐊᒻᒪ ᓇᖕᒥᓂᖅ−ᑮᖃᑦᑕᖅᑐᓂ 
• ᑭᑦᑐᕋᕆᓐᓇᓂᕐᒧᑦ ᓴᙱᓂᖃᕐᓗᓂ ᐊᑦᑎᓛᒥ 22 kN (5,000 ᐸᐅᓐᓂᒃ) 
• ᓴᓇᓚᐅᖅᑑᑉ ᓇᓗᓇᐃᒃᑯᑕᖓ ᐊᒻᒪ ᖃᓄᑎᒋ ᐅᖁᒪᐃᓐᓂᖃᕈᓐᓇᕐᒪᖔᖅ ᑕᑯᒃᓴᐅᑦᑎᐊᖅᑐᒥ 

ᑎᑎᖅᓯᒪᓗᓂ. 
 
ᕿᔾᔮᕆᐊᓕᒃ ᖃᐅᔨᓴᑦᑎᐊᖃᑦᑕᕐᓗᒍ 
ᐊᑕᓚᐅᙱᓐᓂᑕᒫᑦ. ᓱᕋᒃᓯᒪᙱᒃᑲᓗᐊᕐᒪᖔᖅ, 
ᐊᔾᔨᐅᙱᒃᑲᓗᐊᕐᒪᖔᖅ, ᐅᕝᕙᓘᓐᓃᑦ 
ᐊᑐᖅᑕᐅᓗᐊᕐᓂᑰᖏᒃᑲᓗᐊᕐᒪᖔᖅ. 

10.2 ᐊᑦᑐᖏᐅᒪᒡᕖᑦ 
ᐊᑦᑐᖏᐅᒪᕕᒃ − ᑲᓱᔾᔪᑕᐅᓲᖅ ᓂᒃᓯᒃᑕᖅᑐᒧᑦ 
ᐅᕝᕙᓘᓐᓃᑦ ᐃᐱᖅᓯᒪᔾᔪᑎᒧᑦ − ᐱᓪᓗᐊᑕᕆᔭᐅᕗᖅ 
ᓇᖕᒥᓂᖅ ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓄᑦ. 
ᐊᑦᑐᖏᐅᒪᒡᕕᒃ ᐃᐱᐅᑕᖃᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᓂᒥᖅᓯᒪᔾᔪᑎᒥ ᐃᒡᓗᕐᔪᐊᕐᒧᑦ. ᐊᑦᑐᖏᐅᒪᒡᕕᒃ 
ᓴᓇᔭᐅᓯᒪᑐᐃᓐᓇᕆᐊᖃᕆᓪᓗᓂ ᐃᓕᕕᒃᓯᒪᓗᓂ 
ᐅᕝᕙᓘᓐᓃᑦ ᐃᓕᓯᒪᑲᐃᓐᓇᕐᓗᓂ ᓇᐸᔪᒧᑦ. 
 
 
 
 
ᐊᑦᑐᖏᐅᒪᒡᕕᖕᒥᑦ ᓂᕈᐊᕐᓂᖅ 
ᐊᑦᑐᖏᐅᒪᒡᕕᖕᒥᑦ ᓂᕈᐊᕐᓂᐊᕐᓗᓂ ᐱᔾᔪᑎᖃᖅᐳᖅ 
ᐅᓗᕆᐊᓇᖅᑐᒧᑦ ᑲᑕᒃᑎᑦᓯᑦᑕᐃᓕᒪᓂᐊᕈᕕᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒧᑦ ᑎᑭᐅᒪᑎᑦᓯᓂᐊᕐᒪᖔᖅᐱᑦ 
ᑲᑕᒃᑐᒥᑦ. ᑲᑕᒃᑎᑦᓯᑦᑕᐃᓕᒪᔪᒪᓐᓂᕈᕕᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒧᑦ ᑲᑕᒃᑎᑦᓯᑦᑕᐃᓕᒪᓂᐅᕈᕕᑦ, 
ᐊᑦᑐᖏᐅᒪᒡᕖᑦ ᐅᖁᒪᐃᓐᓂᓕᖕᒥ ᐊᔪᙱᑦᑕᕆᐊᓕᒃ 3.5 kN (800 ᐸᐅᓐᓂᒃ) ᐅᕝᕙᓘᓐᓃᑦ, ᐊᓯᐊᒍᖔᖅ 
ᓴᓇᔨᐅᑉ ᐅᖁᒪᐃᓐᓂᖓ ᑎᓴᒪᐃᖅᓱᕐᓗᒍ. 

ᐅᓗᕆᐊᓇᖅᑐᒧᑦ ᑎᑭᐅᒪᑎᑦᓯᓂᐊᕈᕕᑦ ᑲᑕᒃᑐᒥᑦ, ᐊᑦᑐᖏᐅᒪᒡᕖᑦ ᐅᖁᒪᐃᓐᓂᓕᖕᒥ ᐊᔪᙱᑦᑕᕆᐊᓕᒃ 
22 kN (5,000 ᐸᐅᓐᓂᒃ). ᐊᓯᐊᒍᖔᖅ, ᑲᑕᖕᓃᑦ ᓴᙱᓂᖏᑦ ᖃᐅᔨᒪᔭᐅᒃᐸᑕ, ᐊᑦᑐᖏᐅᒪᒡᕕᐅᔪᖅ 
ᐅᖁᒪᐃᓐᓂᓕᖕᒥ ᐊᔪᙱᓐᓂᖃᕈᓂ ᒪᕐᕈᐃᖅᓱᕐᓗᒍ ᐊᖏᓂᖅᐹᒥ ᑲᑕᖕᓂᐅᔪᒧᑦ ᓴᙱᓂᕆᔭᖓᓂ 
ᓴᓇᔨᐅᔪᒧᑦ ᓈᖕᒪᒃᑐᖅ. ᓲᕐᓗ, ᓴᓇᓚᐅᖅᑐᖅ ᓇᓗᓇᐃᕆᓂᐊᖅᐳᖅ ᐊᖏᓂᖅᐹᒥᑦ ᑲᑕᒃᑕᐃᓕᕝᕕᖕᓄᑦ 
ᓇᖕᒥᓂᖅ ᐊᓪᓕᕋᐅᔪᓄᑦ ᑲᑕᒃᑕᐃᓕᒪᑎᑦᑎᔾᔪᑏᑦ ᐃᐱᖅᓯᒪᒡᕕᖕᒧᑦ. 
 
 
ᖃᐅᔨᒪᒋᑦ: ᐊᑦᑐᖏᐅᒪᒡᕖᑦ ᓈᓴᐅᑎᖏᑦ ᖁᓛᓃᑦᑐᑦ ᑐᕌᖓᙱᑦᑐᑦ ᓴᓂᒧᖔᖅ ᐃᐱᖅᓯᒪᔾᔪᑎᖃᕐᕕᐅᔪᓄᑦ, 
ᐊᒃᓱᕈᕐᓂᕆᔭᐅᔪᑦ ᓴᓂᒧᖔᖅ ᐊᒃᖢᓈᕐᓄᑦ ᐊᖏᓂᖅᓴᐅᔪᓐᓇᕐᒪᑕ ᑕᐃᒃᑯᓇᙵᑦ ᓇᖕᒥᓂᖅ ᑲᑕᒃᑕᐃᓕᒪᓂᕐᒧᑦ 
ᐱᓕᕆᔾᔪᓯᐅᔪᓄᑦ. ᒪᑉᐱᖅᑐᒐᐃᑦ 30 ᐊᒻᒪ 31 ᑕᑯᒋᐊᕐᓗᒋᑦ ᐊᖏᖅᑕᐅᓯᒪᔪᓄᑦ ᓴᓂᒨᖓᔪᓄᑦ ᐊᒃᖢᓈᕐᓄᑦ. 
 
 
 
 
 
 

 

 

 

 

 

 

 

 

 

11 ᐃᐱᖅᓯᒪᔾᔪᑏᑦ 

ᐃᐱᖅᓯᒪᔾᔪᑎ ᑕᑭᔫᓪᓗᓂ ᖃᓪᓗᓈᖅᑕᕐᒧᑦ ᐅᕝᕙᓘᓐᓃᑦ ᐊᐅᐃᔭᒧᑦ ᐊᒃᖢᓈᖑᓪᓗᓂ ᐊᑕᓪᓗᓂ 
ᐊᑦᑐᖏᐅᒪᒡᕕᖕᒧᑦ. ᐃᐱᖅᓯᒪᔾᔪᑎ ᐊᑐᖅᑕᐅᓲᖅ ᑲᑕᒃᑕᐃᓕᒡᕕᖕᓄᑦ, ᓲᕐᓗ ᐊᒃᖢᓈᕐᒧᑦ ᑎᒍᓯᔾᔪᑎᒧᑦ. 

11.1 ᑐᑭᓕᐊᖅᑐᑦ ᐃᐱᖅᓯᒪᔾᔪᑏᑦ 
ᐊᑐᑦᑎᐊᕐᓂᕐᒥᑦ ᑐᑭᓕᐊᖅᑐᒥᑦ ᐃᐱᖅᓯᒪᔾᔪᑎᒥ. ᐊᒃᖢᓈᖅ ᐊᑐᖅᑕᐅᔪᖅ ᑐᑭᓕᐊᖅᑐᒧᑦ ᐃᐱᖅᓯᒪᔾᔪᑎᒧᑦ 
ᓇᖕᒥᓂᖅ ᑲᑕᒃᑕᐃᓕᒪᑎᑦᑎᔾᔪᑏᑦ 
ᐃᐱᖅᓯᒪᒡᕕᖕᒧᑦ ᐊᑦᑎᖕᓂᖅᐹᒃᑯᑦ 
ᓱᕋᒃᑕᐃᓕᔭᕆᐊᖃᖅᐳᖅ 26.7 kN−ᓂᒃ 
(6,000 ᐸᐅᓐᑯᑦ). ᐱᔾᔪᑎᒋᔭᖓ ᓱᕋᕐᓂᕐᒧᑦ 
ᓴᙱᓂᐅᔪᖅ ᐊᖏᓂᖅᓇᐅᓂᖓ 
ᐊᑦᑐᖏᐅᒪᒡᕕᐅᔫᑉ ᑕᐃᒪᓐᓇᐃᑦᑐᖅ 
ᓲᖃᐃᒻᒪ ᐊᒃᖢᓈᖅ ᐃᓱᐊ 
ᕿᓚᒡᕕᐅᓯᒪᓂᐊᕐᒪᑦ ᐊᑦᑐᖏᐅᒪᒡᕕᐅᑉ 
ᐃᓱᐊᓂ. ᕿᑦᑐᕋᕐᓃᑦ ᐊᒻᒪ ᕿᓚᒃᓯᒪᓃᑦ 
ᓴᙱᒡᓕᑎᕆᓂᐊᖅᑐᑦ ᐊᒃᖢᓈᕐᒥᑦ; 
ᑕᐃᒪᐃᓐᓂᖓᓄᑦ, ᐃᓚᔭᐅᒃᑲᓐᓂᕆᐊᓕᒃ 
ᐃᐱᖅᓯᒪᔾᔪᑎᐅᔪᖅ. 
 
ᑖᓐᓇ ᓴᓇᔨᕐᔪᐊᓄᑦ ᐱᐅᓯᑦᑎᐊᕙᐅᕗᖅ 
ᐊᑦᑕᓇᔾᔭᐃᖅᓯᒪᓗᓂ ᐊᑐᑦᑎᐊᓂᕐᒥᑦ 
ᑐᑭᓕᐊᖅᑐᒥ ᐃᐱᖅᓯᒪᔾᔪᑎᒥ: 
• ᕿᓚᖕᓂᖅᑕᖃᐅᙱᑦᑐᖅ ᐅᕝᕙᓘᓐᓃᑦ 

ᐅᔭᒥᙳᖅᑎᓯᒪᔪᓂᑦ ᐃᐱᖅᓯᒪᔾᔪᑎᒥ 
ᑭᓯᐊᓂ ᐃᓱᖏᓐᓂ 

• ᐊᑐᓂ ᐃᐱᖅᓯᒪᔾᔪᑎᑦ ᐋᖅᑭᒡᓗᒋᑦ ᐊᑦᑐᖏᐅᒪᒡᕖᑦ ᐊᕕᒃᑐᖅᓯᒪᐅᒐᓛᕐᓂᖏᓐᓄᑦ 
• ᐊᑕᐅᓯᑐᐊᖅ ᓴᓇᔨ ᐊᑕᓗᓂ ᑐᑭᓕᐊᖅᑐᒥ ᐃᐱᖅᓯᒪᔾᔪᑎᒥ 
• ᐃᐱᖅᓯᒪᔾᔪᑎ ᐃᓯᕕᑦᑎᐊᕈᓐᓇᕐᓗᓂ 1.2 ᐆᒃᑑᑎᓂ (4 ᐃᓯᒐᕐᓂᒃ) ᒪᓂᕋᕐᒧᑦ ᐅᕝᕙᓘᓐᓃᑦ 

ᐊᑦᑕᓇᔾᔭᐃᖅᓯᒪᓂᒃᑯᑦ ᑐᖔᓂ ᑐᓐᓂᕐᒧᑦ, ᐊᒻᒪ 
• ᐃᓯᕕᖓᑎᓪᓗᒍ ᑕᑭᓂᖓ ᐃᐱᖅᓯᒪᔾᔪᑎᐅᑉ ᑕᑭᓂᖅᓴᐅᒍᓂ 91 ᐆᒃᑑᑎᓂᒃ (300 ᐃᓯᒐᕐᓂᒃ), 

ᓂᒃᓯᒃᑕᖅᑑᑉ ᑕᑭᓂᖓ, ᐊᒻᒪ ᐊᓄᕆᓂᖓ, ᐊᒃᖢᓈᖅ ᓴᓇᓯᒪᓂᖓ, ᓴᙱᓂᖓᓗ 
ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ. 

 
 
 
 
ᑐᑭᓕᐊᖅᑐᓂ ᐃᐱᖅᓯᒪᔾᔪᑎᓂ ᖃᐅᔨᓴᕐᓂᕐᒥᑦ 
ᓯᕿᓂᕐᕕᐅᑎᓪᓗᒋᑦ ᑕᒪᐃᓐᓂᐸᓗᒃ ᖃᓪᓗᓈᖅᑕᒧᑦ ᓴᓇᔭᐅᓂᑯᐃᑦ ᐊᒃᖢᓈᑦ ᓱᕋᒃᑎᖅᐸᓪᓕᐊᓲᑦ. 
ᐊᑐᓚᐅᙱᓐᓂᒃ, ᐃᐱᖅᓯᒪᔾᔪᑏᑦ ᖃᐅᔨᓴᑦᑎᐊᖅᐸᒡᓗᒍ ᖃᓄᐃᙱᒃᑲᓗᐊᕐᒪᖔᖅ. ᖃᐅᔨᓴᕐᓗᑎᑦ 
ᐊᒃᑐᐃᓗᐊᕐᓂᑯᓂᑦ ᐅᕝᕙᓘᓐᓃᑦ ᓄᖑᓐᓂᐅᔪᓂ, ᑭᐱᓯᒪᒐᓛᒃᑐᓂ ᓄᕕᖅᓵᖅᓴᖏᓐᓂᒃ ᐅᕝᕙᓘᓐᓃᑦ 
ᐃᕙᓗᖏᓐᓂ, ᐅᕝᕙᓘᓐᓃᑦ ᓴᖅᑭᔮᖅᑐᓂ ᐊᔾᔨᐅᙱᑐᓂ ᓴᙲᓪᓕᖅᑎᑦᑎᒐᔭᖅᑐᓂ ᐊᒃᖢᓈᕐᒥ ᐅᕝᕙᓘᓐᓃᑦ 
ᐅᓚᕕᓴᐃᓂᐊᖅᑐᒥ ᐊᒃᖢᓈᑉ ᑎᒍᓯᔾᔪᑎᖓᓄᑦ. 
 

ᐃᓱᒫᓘᑎᖃᕈᕕᑦ ᖃᓄᑐᐃᓐᓇᖅ ᐃᐱᖅᓯᒪᔾᔪᑎᐅᑉ ᖃᓄᐃᓐᓂᕆᔭᖓᓂ, ᐊᑐᖅᑕᐃᓕᒍᒃ. 

 
 

ᑐᑭᓕᐊᖅᑐᑦ ᐃᐱᖅᓯᒪᔾᔪᑏᑦ 

ᐊᒃᖢᓈᕐᓄᑦ ᑎᒍᓯᔾᔪᑏᑦ 
ᐊᒃᖢᓈᕐᒧᑦ ᑎᒍᓯᔾᔪᑎ ᐱᖁᑎᐅᕗᖅ ᐃᖏᕐᕋᕙᓪᓕᐊᓲᖅ 
ᐊᒃᖢᓈᒃᑯᑦ ᑮᒐᔭᖅᑐᖅ ᑲᑕᒃᑐᖃᕐᓂᖅᐸᑦ. ᐊᒃᖢᓈᖅ 
ᐊᑐᖅᑕᐅᓲᑦ ᐊᒃᖢᓈᕐᓄᑦ ᑎᒍᓯᔾᔪᑎᓄᑦ 
ᓯᓕᖕᓂᖃᕆᐊᓖᑦ ᓴᓇᓚᐅᖅᑑᑉ ᐊᑐᖁᔭᖓᓂ. 
ᖃᐅᔨᓴᑦᑎᐊᕐᓗᑎ ᐊᒃᖢᓈᕐᒧᑦ ᑎᒍᓯᔾᔪᑎ 
ᐋᖅᑭᒃᓯᒪᑦᑎᐊᕋᓗᐊᕐᒪᖔᖅ ᖁᓛ ᐃᓕᔭᐅᓗᓂ 
ᑐᕌᖓᑦᑎᐊᕐᓗᓂ ᐊᑦᑐᖏᐅᒪᒡᕕᖕᒧᑦ. 
 
ᒪᕐᕉᒃ ᐊᑐᖅᑕᐅᒐᔪᖕᓂᖅᐹᖑᔫᒃ ᐊᒃᖢᓈᕐᓄᑦ ᑎᒍᓯᔾᔪᑏᑦ 
ᑖᒃᑯᐊᖑᔫᒃ ᐊᐅᓚᑲᐅᑎᒋᓲᖅ ᐊᒻᒪᓗ ᐊᒡᒐᖕᒨᕆᐊᓕᒃ. 
ᐊᐅᓚᑲᐅᑎᒋᓲᖅ (ᐅᕝᕙᓘᓐᓃᑦ ᐃᖏᕐᕋᓲᖅ) ᐊᒃᖢᓈᕐᒧᑦ 
ᑎᒍᓯᔾᔪᑎ ᐃᖏᕐᕋᕙᓪᓕᐊᓲᖅ ᐊᒃᖢᓈᒃᑯᑦ ᐃᓕᖕᓂ 
ᒪᓕᒡᓗᓂ. ᑲᑕᒃᑯᕕ, ᑮᑲᐅᑎᒋᓲᖅ ᐊᒻᒪ ᐃᓕᖕᓂ 
ᓄᖅᑲᖅᑎᑦᑎᓲᖅ ᒪᐅᖓᑦᑎᐊᖅ. ᓴᕕᕋᔭᖕᒥ ᐊᒃᖢᓈᒧᑦ 
ᑎᒍᓯᔾᔪᑎᒥᑦ ᐊᑐᕈᕕᑦ, ᑎᓕᐅᕆᕗᑦ ᓂᒃᓯᒃᑕᖅᑐᖁᑏᑦ 
ᑭᒡᓕᖃᖅᑎᒋᐊᕐᓗᒍ 0.6 ᐆᒃᑑᑎᓂᒃ (2 ᐃᓯᒐᕐᓂᒃ) 
ᑕᑭᓂᖃᕐᓗᓂ. 
 
ᐊᒡᒐᖕᒨᕆᐊᓕᒃ ᐊᒃᖢᓈᕐᒧᑦ ᑎᒍᓯᔾᔪᑎ ᓇᖕᒥᓂᖅ 
ᐃᖏᕐᕋᕈᓐᓇᙱᓚᖅ ᐃᓕᓐᓂ ᒪᓕᒡᓗᓂ. ᐃᐱᖅᓯᒪᔾᔪᑎᒦᑎᓪᓗᒍ ᑮᒃᓯᒪᐃᓐᓇᖅᑐᖅ ᐊᒻᒪ ᐊᐅᓚᑕᐅᔭᕆᐊᓕᒃ 
ᐊᒡᒐᖕᓄᑦ. ᐊᒡᒐᖕᒨᕆᐊᓕᒃ ᐊᒃᖢᓈᕐᓄᑦ ᑎᒍᓯᔾᔪᑏᑦ ᐱᐅᓂᖅᐹᖑᕗᑦ ᐊᑐᖅᑕᐅᓗᑎ 
ᑲᑕᒃᑕᐃᓕᒪᑎᑦᑎᔾᔪᑎᓄᑦ. 
ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ (CSA) ᐃᓱᒪᕗᑦ ᐊᒡᒐᖕᒨᕆᐊᓕᒃ ᐊᒃᖢᓈᕐᓄᑦ ᑎᒍᓯᔾᔪᑏᑦ 
ᐃᒪᐃᑦᑑᓪᓗᑎ “ᐊᒃᖢᓈᓄᑦ ᐋᖅᑭᒋᐊᖅᓯᓂᕐᒧᑦ 
ᐊᑐᓕᖅᑎᑕᐅᓪᓗᑎ”. ᐊᖏᖅᑕᐅᓯᒪᙱᑦᑐᑦ ᑲᓇᑕᒥ 
ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ 
ᐊᑐᖅᑕᐅᕙᒃᑐᓂᑦ, ᑭᓯᐊᓂ ᐊᑐᖅᑕᐅᔪᓐᓇᖅᑐᑦ 
ᐊᐅᓚᓂᖃᖅᐸᑕ ᒪᓕᒃᑎᐊᕐᓗᑎ ᓴᓇᓚᐅᖅᑑᑉ 
ᐊᔪᕆᒃᓯᐅᔨᓯᒪᔪᖁᑎᖏᓐᓂᒃ 
ᐊᐅᓚᑲᑦᑖᓂᒃᑯᑦ−ᑲᑕᖕᓂᕐᒧᑦ ᐅᓗᕆᐊᓇᕈᑎ 
ᐅᔾᔨᖅᓱᑦᑎᐊᕐᓗᑎᑦ ᕿᓚᒃᓯᖏᓪᓗᑎ ᐊᑦᑐᖏᐅᒪᒡᕕᖕᒧᑦ 
ᐃᒫ ᑲᑕᑳᓪᓚᒃᑯᕕᑦ, ᐊᐅᓚᑲᑦᑖᖦᖤᕐᓂᐊᕋᕕᑦ ᓇᐸᔪᒧᑦ. 
ᑖᓐᓇ ᑐᑭᖃᖅᐳᖅ ᐊᐅᓚᑲᑦᑖᓂᒃᑯᑦ−ᑲᑕᖕᓂᕐᒧᑦ 
ᐅᓗᕆᐊᓇᕈᑎᒥ. ᐊᐅᓚᑲᑦᑖᕐᓗᓂ ᑲᑕᓪᓗᓂ 
ᐊᑦᑕᕐᓇᕐᔪᐊᕈᓐᓇᕐᒥᔪᖅ ᒪᓂᕋᕐᒧᑦ ᑲᑕᓪᓗᓂ. 
 
ᐃᒻᒥᓂ ᐃᒧᔭᒃᑐᑦ ᐃᐱᖅᓯᒪᔾᔪᑏᑦ 
ᐃᒧᔭᒃᑐᖅ ᐊᒃᖢᓈᖅ ᑐᑭᒧᐊᖅᑐᖅ ᐊᒃᖢᓈᖑᕗᖅ 
ᐊᐅᓚᓂᖃᖅᐳᖅ ᓲᕐᓗ ᓄᓇᒃᑰᕈᑎᐅᑉ ᕿᓗᐊᖓᑐᑦ. 
ᐃᐱᖅᓯᒪᔾᔪᑎ ᐃᒧᓯᒪᔪᖅ ᖄᖃᖅᖢᓂ. 

ᑕᑉᐸᐅᖓᑉᐸᓪᓕᐊᑎᓪᓗᑎ ᐅᕝᕙᓘᓐᓃᑦ ᑕᐅᓄᖓᑉᐸᓪᓕᐊᑎᓪᓗᑎ, ᐃᐱᖅᓯᒪᔾᔪᑎ ᑕᑭᓪᓕᒋᐊᓲᖅ 
ᐅᕝᕙᓘᓐᓃᑦ ᐃᓯᕕᓲᖅ. ᑖᓐᓇ ᑐᑭᓕᐊᖅᑐᖅ ᓱᑲᖓᐃᓐᓇᓲᖅ 
ᖃᓱᖓᕈᔪᒃᐸᖏᑦᑐᖅ. 
 
ᑲᑕᑐᐊᕈᕕᑦ, ᐃᐱᖅᓯᒪᔾᔪᑎ ᑮᑲᐅᑎᒋᓲᖅ ᐊᒻᒪ ᑲᑕᖕᓂᕆᔭᐃᑦ ᓄᖅᑲᖅᑎᒃᖢᓂᐅᒃ ᒪᐅᖓᑦᑎᐊᖅ 
ᑲᑕᓚᐅᖅᑎᓪᓗᑎ. ᐃᒧᔭᒃᑐᑦ ᐃᐱᖅᓯᒪᔾᔪᑏᑦ ᓴᐳᔾᔨᖃᐅᑎᖏᑕ ᖄᖏᓐᓂᒃ ᓇᓗᓇᐃᒃᑯᑕᖃᖅᐳᑦ 
ᑲᑕᒃᑐᖃᕐᓂᕈᓂ. ᐃᐱᖅᓯᒪᔾᔪᑎ ᐊᑐᖅᑕᐅᓕᒍᒃ ᓇᓗᓇᐃᒃᑯᑖ ᓇᓗᓇᐃᖅᓯᒍᓂ ᑲᑕᒃᑐᖃᓚᐅᕐᓂᖓᓂ. 
ᑲᑕᒃᑐᖃᓚᐅᖅᑎᓪᓗᒍ, ᓴᓇᓚᐅᖅᑑᑉ ᐅᕝᕙᓘᓐᓃᑦ ᓴᓇᓚᐅᖅᑑᑉ ᑭᒡᒐᖅᑐᐃᔨᐊ ᖃᐅᔨᓴᕆᐊᓕᒃ 
ᐃᐱᖅᓯᒪᔪᑎᒥ ᐊᒻᒪ ᐊᖏᖅᓯᒪᔭᕆᐊᓕᒃ ᐊᑐᒃᑲᓐᓂᕈᓐᓇᕋᓗᐊᕐᒪᖔᖅ. 
 
ᐃᒧᔭᒃᑐᒥᑦ ᐃᐱᖅᓯᒪᔾᔪᑎᒥ ᐊᑐᖃᑦᑕᕐᓗᑎ ᑐᑭᒨᖓᓂᐊᕈᕕᑦ, ᑭᓯᐊᓂ ᓴᓇᓚᐅᖅᑑᑉ ᐊᓯᐊᓂ 
ᐊᑐᖔᖁᔨᒃᐸᑦ. 

11.2 ᓴᓂᒨᖓᔪᑦ ᐃᐱᖅᓯᒪᔾᔪᑏᑦ 
ᓴᓂᒨᖓᔪᖅ ᐊᒃᖢᓈᖅ ᓴᓇᓯᒪᕗᖅ ᖃᓪᓗᓈᖅᑕᕐᒧᑦ ᐅᕝᕙᓘᓐᓃᑦ ᐅᐊᐃᔭᒧᑦ ᐊᒃᖢᓈᕐᒧᑦ, ᐅᕝᕙᓘᓐᓃᑦ 
ᐋᖅᑭᒃᓯᒪᔪᒃᑯᑦ ᑎᒍᒥᐊᕐᕕᒃᑯᑦ, ᓴᑲᖓᑦᑎᐊᕐᓗᓂ ᒪᕐᕉᖕᓂᒃ ᐊᑦᑐᖏᐅᒪᒡᕕᖕᓄᑦ. ᑖᒃᑯᐊ ᐃᐱᖅᓯᒪᔾᔪᑎᓄᑦ 
ᐊᑐᖅᑕᐅᔪᑦ ᐱᕕᖃᖅᑎᑦᑎᓲᑦ ᓴᓇᔨ ᐊᐅᓚᔪᓐᓇᕐᓂᐊᕐᒪᑦ ᓴᓂᒧᑦ ᐱᓕᕆᕝᕕᒋᔭᖓᓂ ᑲᓲᒪᑦᑎᐊᕐᓗᓂ 
ᐃᐱᖅᓯᒪᔾᔪᑎᒧᑦ. 
 
ᓴᓂᒨᖓᔪᑦ ᐃᐱᖅᓯᒪᔾᔪᑏᑦ ᐊᒻᒪ ᐊᑦᑐᖏᐅᒪᒡᕕᖏᑦ ᐊᒃᓱᕈᕈᑕᐅᕐᔪᐊᑐᐃᓐᓇᕆᐊᓖᒃ ᑲᑕᒃᑐᖃᓕᖅᐸᑦ. 
ᑕᐃᒪᐃᒻᒪᑦ, ᐃᓕᓯᒪᐃᓐᓇᕐᓂᐊᖅᑐᓕᒫᑦ ᓴᓂᒨᖓᔪᑦ ᐃᐱᖅᓯᒪᔾᔪᑏᑦ ᐊᖏᖅᑕᐅᓯᒪᔭᕆᐊᓖᑦ 
ᐋᖅᑭᐅᒪᑎᑦᑎᔨᒻᒪᕆᖕᒧᑦ, ᐅᕝᕙᓘᓐᓃᑦ. 
 
ᐊᑐᖅᑕᐅᑲᐃᓐᓇᖅᑐᑦ ᓴᓂᒨᖓᔪᑦ ᐃᐱᖅᓯᒪᔾᔪᑏᑦ ᐊᖏᖅᑕᐅᔪᑦ ᐃᒪᐃᓕᖓᑉᐸᑕ: 
1. ᓴᓇᔭᐅᓯᒪᔪᖅ ᓂᐅᕕᐊᒃᓴᐅᓂᕐᒧᑦ, ᐊᒻᒪ ᐃᓕᔭᐅᓂᖓ ᐊᒻᒪ ᐊᑐᖅᑕᐅᓂᖓ ᑎᑎᕋᖅᓯᒪᔪᓂ 

ᐊᔪᕆᒃᓯᐅᔨᓯᒪᔪᓂᒃ ᐊᑐᐃᓐᓇᐅᔪᓂ 
2. ᐃᓕᔭᐅᓂᖓ ᐊᒻᒪ ᐊᑐᖅᑕᐅᓂᖓ ᑎᑎᕋᖅᓯᒪᔪᓂ ᐊᔪᕆᒃᓯᐅᔨᓯᒪᔪᓂᒃ ᐋᖅᑭᐅᒪᑎᑦᑎᔨᒻᒪᕆᖕᒧᑦ, 

ᐅᕝᕙᓘᓐᓃᑦ 
3. ᐃᓕᔭᐅᓂᖓ ᐊᒻᒪ ᐊᑐᖅᑕᐅᓂᖓ ᒪᓕᒃᖢᓂ ᐊᑐᓂ ᒪᑯᓄᖓ ᒪᓕᒋᐊᓕᖕᓄᑦ: 

• ᓴᓂᒨᖓᔪᖅ ᐊᒃᖢᓈᖅ ᐊᑦᑎᖕᓂᖅᐹᒃᑯᑦ 12 mm−ᓂᒃ (½ ᐃᓐᓯᒥ) ᓯᓕᖕᓂᖃᕐᓗᓂ ᐅᐊᐃᔭ 
ᐊᒃᖢᓈᖅ ᕿᑦᑐᕋᕈᓐᓇᕐᒧᑦ ᓴᙱᓂᖃᕐᓗᓂ 89 kN−ᓂᒃ (20,000 ᐸᐅᓐᓂᒃ) 

• ᓴᓂᒨᖓᔪᖅ ᐃᐱᖅᓯᒪᔾᔪᑎ ᕿᓚᖕᓂᖃᖏᓪᓗᓂ ᑭᓯᐊᓂ ᐃᓱᖏᓐᓂ 
• ᑲᓲᒪᔾᔪᑎᖏᑦ, ᓲᕐᓗ ᓴᕕᕋᔭᑲᓪᓚᑦ ᐊᒻᒪ ᕿᔾᔮᕆᐊᓖᑦ, ᑕᒪᐃᓐᓂ ᐅᖁᒪᐃᓐᓂᖃᕈᓐᓇᖅᐳᑦ 71 kN 

(16,000 ᐸᐅᓐᓂᒃ) 
• ᑕᑭᓂᖃᖅᐳᖅ ᐊᑦᑎᓛᒥ 6 ᐆᒃᑑᑎᓂ (20 ᐃᓯᒐᑦ) ᐅᖓᑖᓅᖏᑦᑐᖅ 18 ᐆᒃᑑᑏᑦ (60 ᐃᓯᒐᕐᓂᒃ) 
• ᐊᑦᑐᖏᐅᒪᒡᕖᑦ ᐃᓱᖏᑦ ᐅᖁᒪᐃᓐᓂᖃᕈᓐᓇᖅᐳᑦ 71 kN (16,000 ᐸᐅᓐᓂᒃ) 
• ᓴᓂᒨᖓᔪᖅ ᐊᒃᖢᓈᖅ ᖃᓱᖓᓂᖃᕐᓗᓂ ᑕᑭᓂᖓ ᐊᒡᒍᕐᓗᒍ 60−ᒧᑦ 
• ᖁᑦᑎᖕᓂᖓ ᖃᖓᑐᐃᓐᓇᖅ ᐊᑦᑎᓛᒥᒃ 1 ᐆᒃᑑᑎᐅᕗ (39 ᐃᓐᓰᑦ) ᐃᖅᑲᓇᐃᔭᕐᕕᐅᔫᑉ ᖁᓛᓂ 
• ᑲᑕᖕᓂᒃᒧᑦ ᐅᖓᓯᖕᓂᖃᖅᐳᖅ 1.2 ᐆᒃᑑᑎᓂ (4 ᐃᓯᒐᕐᓂᒃ) 
• ᐊᑦᑎᖕᓂᖅᐹᒃᑯᑦ 3.5 ᐆᒃᑑᑎᓂᒃ (12 ᐃᓯᒐᕐᓂᒃ) ᐊᕝᕕᐊᖅᑐᖃᙱᓪᓗᓂ ᐃᖅᑲᓇᐃᔭᕐᕕᐅᔫᑉ 

ᐊᑖᒍᑦ 
• ᐱᖓᓱᓂᒃ (3) ᓴᓇᔨᓂ ᐃᐱᖅᓯᒪᔪᖃᕐᓗᓂ ᓴᓂᒧᖔᖓᔪᒧᑦ ᐊᒃᖢᓈᕐᒧᑦ 

• ᓴᓂᒨᖓᔪᖅ ᐃᐱᖅᓯᒪᔾᔪᑎ ᐋᖅᑭᒃᓯᒪᓗᓂ ᐊᑲᐅᙱᓕᐅᕈᑕᐅᓂᐊᖏᒻᒪᑦ ᓴᓇᔩᑦ 
ᐊᐅᓚᑦᑎᐊᓂᕆᔪᓐᓇᖅᑕᖏᓐᓂ 

11.3 ᑲᑕᒃᑐᖃᓚᐅᖅᑎᓪᓗᒍ 
ᑲᑕᒃᑐᖃᓚᐅᖅᑎᓪᓗᒍ, ᐱᖁᑎᓕᒫᑦᑎᐊᑦ ᐊᑐᖅᑕᐅᔪᑦ ᑲᑕᖕᓂᐅᔪᒧᑦ ᐲᔭᕐᓗᒋᑦ. ᐱᖁᑎᐅᔪᑦ 
ᐊᑐᒃᑲᓐᓂᕈᓐᓇᖅᑕᑎᑦ ᖃᐅᔨᓴᖅᑕᐅᓇᓱᓐᓂᖓᓂ ᐊᒻᒪ ᐊᖏᖅᑕᐅᓇᓱᓐᓂᖓᓂ ᓴᓇᓚᐅᖅᑐᒧᑦ 
ᐅᕝᕙᓘᓐᓃᑦ ᐊᓯᖓᓄᑦ ᐊᖏᖅᑕᐅᓯᒪᔪᒧᑦ ᐱᓕᕆᔨᒧᑦ, ᐅᕝᕙᓘᓐᓃᑦ ᐋᖅᑭᐅᒪᑎᑦᑎᔨᒻᒪᕆᖕᒧᑦ. 
 
 
 
 
 
 
 
 

12 ᐊᐅᓚᑦᑎᔾᔪᑎ ᐃᓂᐊ 

ᐱᓕᕆᐊᖑᔪᒥ ᐱᔭᕇᖅᑕᐅᕙᓪᓕᐊᑎᓪᓗᒍ ᐃᓂᐅᔪᒥ ᑭᒡᓕᖃᖅᑐᒥ ᖄᖓᓂ ᓇᐅᑦᑎᖅᓱᖅᑕᐅᓂᖃᙱᑦᑐᒥ 
ᓯᓂᖓᓂ, ᐃᖅᑲᓇᐃᔭᖅᑎᖁᑎᓕᒃ ᐊᐅᓚᑦᑎᔾᔪᑎ ᐃᓂᑕᖃᕆᐊᖃᖅᐳᖅ ᐋᖅᑭᒃᓯᒪᔪᒥ. ᐊᐅᓚᑦᑎᔾᔪᑎ ᐃᓂᐊ 
ᐅᖓᓯᖕᓂᐅᕗᖅ ᓇᐅᑦᑎᖅᓴᖅᑕᐅᓂᖃᙱᑦᑐᒥ ᓯᓂᖓᓐᓂ ᐊᒻᒪ ᖁᕝᕙᖅᑎᓯᒪᔪᒥ ᐃᓂᖅᑎᕆᓂᐅᔪᒥ 
ᓇᓗᓇᐃᖅᓯᔪᒥ; ᓇᓗᓇᐃᒃᑯᑖ ᓇᓗᓇᐃᖅᓯᕗᖅ ᐃᓱᖓᓐᓂ ᐊᑦᑕᓇᙱᑦᑐᒥ ᐃᓂᖓᓂ ᐊᒻᒪ 
ᐋᖅᑭᒃᑕᐅᓯᒪᔭᕆᐊᖃᖅᐳᖅ ᒥᑭᓛᖓᓂ 2 ᒦᑕᓄᑦ ᓇᐅᑦᑎᖅᓱᖅᑕᐅᓂᖃᙱᑦᑐᒥ ᓯᓂᖓᓂ. ᐊᓯᖏᑦ 
ᐊᑑᑎᖃᑦᑎᐊᕐᒥᔪᑦ ᑖᔅᓱᑐᓇᑐᑦ ᐱᓕᕆᔾᔪᓯᐅᔪᓂ ᖁᕝᕙᖅᑕᐅᓯᒪᔪᓄᑦ ᐃᓂᖅᑎᕆᔾᔪᑕᐅᔪᓄᑦ 
ᓇᓗᓇᐃᒃᑯᑕᖓᓐᓂ ᓴᓂᕋᒃᑯᑦ ᑎᒍᒻᒥᕖᑦ, ᐊᕐᖢᓈᑦ, ᐅᕝᕙᓘᓐᓃᑦ ᓇᑉᐸᖅᑎᓯᒪᔪᑦ ᓇᓗᓇᐃᒃᑯᑕᐅᔪᓄᑦ 
ᓇᒧᙵᕆᐊᖃᕐᓂᕐᒧᑦ ᐊᓯᖏᓪᓗ. 

ᐃᖅᑲᓇᐃᔭᖅᑎᐅᔪᑦ ᐃᑳᖅᑐᓄᑦ ᐊᐅᓚᑦᑎᔾᔪᑎ ᐃᓂᐊᓄᑦ ᑕᐃᑯᙵᕐᓂᕐᒧᑦ ᐊᒻᒪ ᑕᐃᑲᙶᕐᓂᕐᒧᑦ 
ᐊᑦᑕᓇᙱᑦᑐᒧᑦ ᐃᓂᐅᔪᒧᑦ ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᐱᓕᕆᔾᔪᓯᐅᔪᒥᑦ ᐊᑐᕆᐊᖃᙱᓚᑦ 
ᐊᑐᑐᐊᕈᑎᒃ ᑐᕌᖓᓂᖃᑦᑎᐊᓛᒥ ᐊᖅᑯᑎᐅᔪᒥ. ᐊᒻᒪᓗ, ᐃᖅᑲᓇᐃᔭᖅᑎᐅᔪᑦ ᐱᓕᕆᓂᕐᓂ ᐱᓕᕆᔪᑦ 
ᐊᑦᑕᓇᙱᑦᑐᒧᑦ ᐃᓂᐅᔪᒧᑦ ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᐱᓕᕆᔾᔪᓯᐅᔪᒥᑦ. 

ᐃᖅᑲᓇᐃᔭᖅᑏᑦ ᐱᔭᕇᖅᓯᓇᓱᒃᑐᑦ ᐱᓕᕆᓂᐅᔪᒥ ᐃᓗᐊᓂ ᐊᐅᓚᑦᑎᔾᔪᑎ ᐃᓂᐊᓂ ᐊᑐᕆᐊᖃᖅᐳᑦ 
ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᑎᑭᐅᑎᑦᑕᐃᓕᒪᓂᕐᒧᑦ ᓇᐅᑦᑎᖅᓱᖅᑕᐅᓂᖃᙱᑦᑐᓄᑦ ᓯᓂᖓᓄᑦ. 
ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎ ᐋᖅᑭᑦᑎᐊᖅᓯᒪᔭᕆᐊᖃᖅᐳᖅ ᐅᖓᓯᖕᓂᖓᓄᑦ ᐱᔭᕆᐊᓕᖕᒥ 
ᐱᓕᕆᓂᐅᔪᒧᑦ, ᑭᓯᐊᓂ ᑕᑭᓂᖅᓴᐅᙱᓪᓗᓂ ᐱᔭᕆᐊᖃᕐᓂᐅᔪᒥ. ᐃᖅᑲᓇᐃᔭᖅᑎᖁᑎᓖᑦ 
ᐱᓕᕆᔭᕆᐊᖃᖅᐳᑦ ᐊᑦᑕᕆᔭᐅᔪᒥ ᖃᐅᔨᓴᐃᓂᕐᒥ ᐊᒻᒪ ᐃᓱᒪᒋᔭᖃᕐᓗᑎᒃ ᖄᒃᑲᓐᓂᐊᒍᑦ ᐱᓕᕆᓂᐅᔪᓂ 
ᐱᔭᕇᖅᓯᓂᕐᒧᑦ ᐱᓕᕆᐊᒃᓴᐅᔪᓂᑦ; ᐊᑦᑕᓇᙱᓐᓂᖅᓴᐅᒃᐸᑦ, ᐊᑐᕐᓂᕐᒥ ᐱᓕᕆᔾᔪᑎᓂᑦ 
ᑭᕕᒃᓯᔾᔪᑕᐅᔪᓂᓪᓘᓐᓃᑦ ᐊᑐᖁᔭᐅᓇᔭᖅᐳᑦ. 

 

 

 



 

 
31  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᓄᑦ 
 
 

 

 

 

 

 

 

 

ᐊᐅᓚᑦᑎᔾᔪᑎ ᐃᓂᐊ (ᐱᓕᕆᓂᕐᒧᑦ): ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎᓂᑦ ᐱᔭᕆᐊᖃᖅᐸᑦ; ᖄᒃᑲᓐᓂᐊᒍᑦ 
ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂᑦ ᐱᔭᕆᐊᖃᕋᔭᖅᐳᑦ ᒪᓕᒡᓗᒍ ᐊᑦᑕᕆᔭᐅᔪᒥ ᖃᐅᔨᓴᐃᓂᐅᔪᒧᑦ. 

ᐊᐅᓚᑦᑎᔾᔪᑎ ᐃᓂᐊ (ᐱᓕᕆᓂᐅᙱᑦᑐᒧᑦ/ᐊᖅᑯᓵᑐᐃᓐᓇᕐᓂᕐᒧᑦ): ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎᒥ 
ᐱᔭᕆᐊᖃᙱᑉᐸᑦ, ᖄᒃᑲᓐᓂᐊᒍᑦ ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐱᔭᕆᐊᖃᑐᐃᓐᓇᕆᐊᖃᖅᐳᑦ ᒪᓕᒡᓗᒍ 
ᐊᑦᑕᕆᔭᐅᔪᒥ ᖃᐅᔨᓴᐃᓂᐅᔪᒥᑦ. 

ᐊᑦᑕᓇᙱᑦᑐᖅ ᐃᓂᖓ: ᐃᖏᕐᕋᓂᕐᒧᑦ ᑲᑕᒃᑕᐃᓕᒪᔾᔪᑎᒥ ᐱᔭᕆᐊᖃᙱᑉᐸᑦ, ᖄᒃᑲᓐᓂᐊᒍᑦ ᓇᖕᒥᓂᖅ 
ᐋᓐᓂᖅᑕᐃᓕᔾᔪᑏᑦ ᐱᔭᕆᐊᖃᑐᐃᓐᓇᕆᐊᖃᖅᐳᑦ ᒪᓕᒡᓗᒍ ᐊᑦᑕᕆᔭᐅᔪᒥ ᖃᐅᔨᓴᐃᓂᐅᔪᒥᑦ. 

ᓇᓗᓇᐃᔭᐅᑎ A – ᑎᑎᕋᖅᓯᒪᔪᖅ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ 
ᐸᕐᓇᒍᑎ 

ᖃᕆᓴᐅᔭᒃᑯᑦ PDF-ᒃᑯᑦ ᑕᑕᑎᕆᐊᓕᖕᒥᒃ ᐱᑕᖃᖅᑐᖅ. 

ᐸᕐᓇᐃᓂᖅ ᐱᒻᒪᕆᐅᖃᑕᐅᕗᖅ ᓴᐳᔾᔨᓂᕐᒥᑦ ᓴᓇᔨᖁᑎᓂᒃ ᑲᑕᖕᓂᕐᒧᑦ ᐅᓗᕆᐊᓇᕈᑎᓂᑦ. ᑖᓐᓇ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ ᑎᑎᕋᕐᕕᒃᓴᖅ 
ᐃᑲᔫᑎᖃᕈᓐᓇᖅᑐᖅ ᐸᕐᓇᐃᓂᕐᒧᑦ. ᐃᖅᑲᓇᐃᔭᖅᑎᖁᑎᓖᑦ ᖃᐅᔨᒪᑦᑎᐊᕆᐊᓖᑦ ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎᑦ ᓴᓇᔭᐅᓯᒪᓲᑦ ᐃᓂᒋᔭᒧᑦ−
ᑐᕌᖓᓪᓚᕆᒃᑎᑕᐅᓪᓗᑎ ᖃᓄᐃᓕᖓᓂᕆᔭᖏᓐᓄᑦ ᐊᒻᒪ ᒪᓕᑦᑎᐊᓲᖑᓪᓗᑎ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ.

ᐱᓕᕆᕝᕕᒃ ᑐᕌᕈᑖ: ᐅᓪᓗᖓᓂ ᐱᒋᐊᖅᑐᖅ:

ᐱᓕᕆᕝᕕᒃ ᖃᓄᐃᑦᑑᓂᖓ: ᐃᖅᑲᓇᐃᔭᖅᑎᖁᑎᓕᒃ:

ᐃᓂᒋᔭᐅᔪᖅ ᐃᖅᑲᓇᐃᔭᕐᕕᐅᔪᒥ: 

ᐱᓕᕆᐊᒃᓴᑦ:

ᐃᖅᑲᓇᐃᔭᕐᕕᐅᔪᒧᑦ−ᑐᕌᖓᓪᓚᕆᒃᑐᑦ ᑲᑕᖕᓂᕐᒧᑦ ᐅᓗᕆᐊᓇᕈᑎᑦ (ᐊᔾᔨᙳᐊᖅ ᑕᑯᒋᐊᕐᓗᒍ ᒪᑉᐱᖅᑐᒐᖅ 2-ᒥ ᑐᑭᓯᒋᐊᒃᑲᓐᓂᓂᕐᒧᑦ)
ᖁᑦᑎᓂᖅᐹᒥ ᐳᖅᑐᓂᖓ (ᐳᖅᑐᓂᖅᐹᒥ): ᖁᑦᑎᓂᖅᐹᒥ ᐳᖅᑐᓂᖓ (ᐃᒡᓘᑉ ᖄᖓᓂ): ᖁᑦᑎᓂᖅᐹᒥ ᐳᖅᑐᓂᖓ (ᐊᓯᐊ):

ᐃᒡᓘᑉ ᖄᖏᑕ ᓯᕕᑐᓂᖓ(ᖏᑦ), ᐊᔪᕐᓇᖏᒃᑯᓂ:

ᖃᓄᑎᒋ ᐅᖓᓯᑎᒋᖕᒪᖔᖅ ᓴᙱᔪᓄᑦ ᐆᒻᒪᖅᑯᑎᓄᑦ:

ᒪᓂᕋᕐᒥᑦ ᐅᓕᓯᒪᔾᔪᑏᑦ/ᐅᓗᕆᐊᓇᖅᑐᑦ:

ᐊᓯᖓ/ᐅᖃᐅᓯᒃᓴᑦ:

ᖃᓄᐃᑦᑐᒥ ᑲᑕᖕᓂᕐᒧᑦ ᓴᐳᓐᓂᐊᕈᑎᓂ ᐊᑐᕐᓂᐊᕐᒪᖔᖅᐱᑦ (ᑐᑭᖏᑦ ᑕᑯᒋᐊᕐᓗᒋᑦ ᒪᒃᐱᖅᑐᒐᖅ 3-ᒥ)

 ᐅᕐᕈᑦᑕᐃᓕᒪᒍᑎ  ᑲᑕᒃᑕᐃᓕᕝᕖᑦ  ᐊᑐᖅᑕᐅᓚᐅᑲᒍᓐᓇᖅᑐᖅ ᑎᒍᒥᐊᕐᕕᒃᓴᑦ ᐱᓱᒡᓗᓂ

ᐱᖁᑏᑦ ᖃᐅᔨᓴᖅᑕᐅᓂᖏᑦ
ᓱᓇ ᐅᖃᐅᓯᒃᓴᖅ/ᓱᕋᒃᓯᒪᓂᖓ

 ᑎᒥᓕᒫᒧᑦ ᕿᓗᐊᖅᓯᒪᔾᔪᑎ

 ᑐᑭᓕᐊᖅᑐᑦ ᐃᐱᖅᓯᒪᔾᔪᑏᑦ

 ᓂᒃᓯᒃᑕᕈᑏᑦ

 ᐊᒃᖢᓈᕐᓄᑦ ᑎᒍᓯᔾᔪᑏᑦ

 ᐊᑦᑐᖏᐅᒪᒡᕖᑦ

 ᒪᔪᕋᐅᑏᑦ

 ᒪᔪᕋᐅᑏᑦ ᐃᑯᕐᕋᖓ

 ᐃᓯᒐᖕᓄᑦ ᑐᙵᕖᑦ

ᑎᑎᕋᖅᓯᒪᔪᖅ  
ᐃᓂᒋᔭᒧᑦ−ᑐᕌᖓᓪᓚᕆᒃᑐᖅ 

ᑲᑕᒃᑐᒧᑦ ᓴᐳᔾᔨᓯᒪᓂᕐᒧᑦ ᐸᕐᓇᒍᑎ



This form is available in English.
Ce formulaire est disponible en français.

Taanna tatatirialik atuinnuinnauvuq Inuktitut.PR102 1018

2

ᓯᕗᓂᐊᓂ ᐃᖅᑲᓇᐃᔭᕐᕕᐅᑉ ᐃᓂᖓᓅᓚᐅᙱᓐᓂᕐᓂ
ᖃᐅᔨᓴᖅᐸᓪᓕᐊᒍᑏ ᐅᖃᐅᓯᒃᓴᑦ

 ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᑲᔪᖅᑎ/ᐃᒡᓗᖁᑎᖏᑦ/ᓴᓇᕐᕈᑎᑦ

 ᐊᑦᑕᓇᔾᔭᐃᖅᓯᒪᓂᕐᒧᑦ ᓂᐊᖁᖅᓯᐅᑏᑦ ᐊᑐᐃᓐᓇᐅᔪᑦ ᓴᓇᔨᓕᒫᓄᑦ

 ᐴᖅ ᐋᖅᑭᒃᓱᖅᑕᐅᓯᒪᔪᖅ

 ᐅᐸᒃᑕᐅᔭᕆᐊᖃᙱᓐᓂᖓᓄᑦ ᐋᖅᑭᒃᓱᖅᑕᐅᓯᒪᔪᑦ

 ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᒫᓗᐃᑦ ᓄᓇᒥ ᓴᓇᓂᕐᒧᑦ

 ᐊᑦᑕᓇᔾᔭᐃᖅᓯᒪᓂᕐᒧᑦ ᐃᒡᒑᒃ ᖁᑭᐅᑎᕐᓚᐅᔭᑦ ᑭᑭᐊᒃᓯᔾᔪᑏᑦ ᐊᑐᖅᑕᐅᒃᐸᑕ

ᐱᓕᕆᕝᕕᖕᒥ ᐃᒡᓘᑉ ᖄᖓᓂ ᐆᒃᑑᑎ (ᐊᑦᑐᖏᐅᒪᒡᕖᑦ ᐃᓂᖏᑦ ᐃᓚᖃᓯᐅᑎᓗᒋᑦ)

ᒪᔪᕋᐅᑎᓂ ᐋᖅᑭᒃᓯᓂᖅ

 ᐋᖅᑭᒃᓱᐃᓗᑎ ᑎᓯᔪᒥ, ᓇᓕᒧᒌᑦᑎᐊᖅᑐᒥ ᑐᙵᕕᖕᒥ  ᑕᑭᒡᓕᒋᐊᓲᖅ 1 ᐆᑦᑑᑎᐸᓗᖕᒥᑦ (3 ᐃᓯᒐᑦ) ᐃᒡᓘᑉ ᖄᖓᑕ ᑭᒡᓕᖓᓂ

 ᐋᖅᑭᒃᓱᐃᓂᖅ 4:1 (ᑐᑭᒧᑦ:ᓴᓂᒧᑦ)  ᓱᑲᓯᒪᑦᑎᐊᖅᑐᖅ/ᕿᓚᒃᓯᒪᔪᖅ

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎᓄᑦ ᐊᔾᔨᐅᙱᑦᑐᑦ ᐋᖅᑭᒃᓱᐃᓂᕐᒧᑦ ᐱᐅᓯᖏᑦ

ᐸᖅᓴᐃᓂᕐᒧᑦ ᐱᐅᓯᐅᔪᑦ ᑲᑕᒃᓯᒪᔪᒧᑦ ᓴᓇᔨᒧᑦ

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑏᑦ ᑐᑭᖏᑦ
• ᐅᕐᕈᑦᑕᐃᓕᒪᒍᑎ ᑐᑭᖃᖅᑐᖅ ᐱᓕᕆᔾᔪᓯᕐᒥᒃ ᐃᖅᑲᓇᐃᔭᖅᑎ ᐱᓕᕆᐊᖓᓂᒃ ᐅᕐᕈᑦᑎᑦᑕᐃᓕᓂᕐᒥᒃ, ᐅᕝᕙᓘᓐᓃᑦ ᐃᖏᕐᕋᓂᖅ ᓴᐴᓕᑕᖃᙱᓐᓂᕐᒧᑦ 

ᐅᕐᕈᓕᕈᓐᓇᕐᕕᒋᔪᓐᓇᖅᑕᖓᓂᒃ.
• ᑲᑕᒃᑕᐃᓕᕝᕖᑦ ᑐᑭᖃᕐᑐᖅ ᐱᓕᕆᔾᔪᑎ ᐃᖅᑲᓇᐃᔭᖅᑎᒥ ᐅᕐᕈᙱᔾᔪᑎᐅᔪᓐᓇᖅᑐᒥᑦ ᓇᑎᕐᒧᑦ ᑐᓚᐅᕋᑎᒃ.
• ᑎᒍᒥᐊᕐᕕᒃ ᑐᑭᖃᖅᑐᖅ ᓴᐴᓕᑕᖅ ᐃᒪᐃᑦᑐᖃᕐᓗᓂ ᖁᓪᓕᖅᐹᒦᑦᑐᖅ, ᑕᑭᓂᖃᓪᓗᐊᕐᓗᓂ 107 ᓴᓐᑎᒦᑕᓂᒃ (42 ᐃᓐᓯᔅ) ᓇᑎᕐᐅᑉ ᖁᓛᒍᑦ, ᐊᒻᒪᓗ 

ᕿᑎᐊᓃᑦᑐᖃᕐᓗᓂ ᕿᑎᐸᓗᐊᒍᑦ ᖁᓪᓕᖅᐹᖅ ᑎᒍᒥᐊᕐᕕᒃᒥᑦ ᐊᒻᒪᓗ ᓇᑎᕐᒥ ᐅᕝᕙᓘᓐᓃᑦ ᑐᑭᕐᕕᐅᑉ ᖁᓛᓂᙶᕐᓯᒪᓗᓂ ᐋᕿᒃᓯᓯᒪᒍᑎᒃ.

ᖃᐅᔨᒪᒃᑭᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑐᐊᕕᕐᓇᖅᑐᒥ ᐅᓂᒃᑳᕆᓂᖅ 
ᐃᑲᕐᕋᓄᑦ−24−ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ ᐅᖃᓗᒡᕕᒃᓴᖅ

1-800-661-0792

ᐃᖅᑲᓇᐃᔭᖅᑎ ᐊᑎᓕᐅᕐᓗᓂ
ᓇᓗᓇᐃᖅᓯᕗᖓ ᕿᒥᕐᕈᓯᒪᒐᒃᑭᑦ ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᓂ ᒪᓕᒋᐊᓕᖕᓂᒃ ᐊᒻᒪ ᐱᐅᓯᖏᓐᓂᑦ ᑕᒡᕙᓂ ᐱᓕᕆᒡᕕᖕᒥᑦ ᑲᒪᔨᒋᔭᕋᓗ ᐊᒻᒪ ᐱᔭᒃᓴᕆᔭᒃᑲ 
ᑐᑭᓯᐅᒪᕙᒃᑲ, ᐱᓗᐊᖅᑐᒥ ᒪᓕᑦᑎᐊᕆᐊᖃᕐᓂᕐᒥᑦ ᐊᑐᑦᑎᐊᕐᓂᕐᒥᑦ ᓇᖕᒥᓂᖅ ᑲᑕᒃᑕᐃᓕᒪᓂᕐᒧᑦ ᓴᐳᓐᓂᐊᕈᑎᓂ.

ᐊᑎᖓ (ᑎᑎᕋᑦᑎᐊᕐᓗᒍ) ᐊᑎᓕᐅᕈᓯᐊ ᑲᒻᐸᓂᐅᔫᑉ ᑕᐃᒎᓯᖓ
1.

2.

3.

4.

5.

6.

7.

8.

9.

10.

11

12.

13.

14.

15.

ᑲᒪᔨᐅᔫᑉ ᐊᑎᖓ: ᑲᒪᔨᐅᔫᑉ ᐊᑎᓕᐅᕈᓯᐊ: ᐅᓪᓗᖅ:  
    ᑕᖅᑭᖅ ᐅᓪᓗᖅ ᐊᕐᕌᒍ 

ᐊᖓᔪᖅᑳᖃᕐᕕᒃ ᐊᓪᓚᕝᕕᖓ: ᑎᑎᖅᑲᒃᑯᕕᖓ 8888 • ᔭᓗᓇᐃᑉ, ᓄᓇᑦᓯᐊᖅ X1A 2R3 • ᐅᖄᓚᐅᑎᖓ: (867) 920-3888  
ᐊᑭᖃᙱᑦᑐᖅ: 1-800-661-0792 ᓱᑲᑦᑐᒃᑯᑦ: (867) 873-4596 • ᐊᑭᖃᙱᑦᑐᖅ ᓱᑲᑦᑐᒃᑯᑦ: 1-866-277-3677

ᑎᑎᖅᑲᒃᑯᕕᖓ 669 • ᐃᖃᓗᐃᑦ, ᓄᓇᕗᑦ X0A 0H0 • ᐅᖄᓚᐅᑎᖓ: (867) 979-8500 • ᐊᑭᖃᙱᑦᑐᖅ ᐅᖄᓚᐅᑎᖓ: 1-877-404-4407 
ᓱᑲᑦᑐᒃᑯᑦ: (867) 979-8501 • ᐊᑭᖃᙱᑦᑐᖅ ᓱᑲᑦᑐᒃᑯᑦ: 1-866-979-8501

wscc.nt.ca • wscc.nu.ca

© WorkSafeBC (ᐋᓐᓂᖅᑐᖅᓯᐅᑎᓕᕆᔨᒃᑯᑦ ᑲᑎᒪᔨᖏᑦ), ᐊᑐᖅᑕᐅᔪᖅ ᐊᖏᖅᑕᐅᓯᒪᔪᒃᑯᑦ



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑐᐊᕕᕐᓇᖅᑐᒥ ᐅᓂᒃᑳᕆᓂᖅ  

ᐃᑲᕐᕋᓄᑦ−24-ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ 
ᐅᖃᓗᒡᕕᒃᓴᖅ 

1 800 661-0792 

 

 

ᑖᓐᓇ ᒪᓕᒋᐊᖃᖅᑐᓄᑦ ᐱᓕᕆᔾᔪᓯᐅᔪᓄᑦ ᐅᖃᐅᓯᐅᑉ ᐊᓯᐊᒍᑦ ᐱᒍᒪᓐᓂᕈᕕᐅᒃ, ᖃᐅᔨᒋᐊᕐᕕᐅᔪᓐᓇᖅᑐᑦ. 

 
 
 
 
 
 
 

ᑲᑕᒃᑕᐃᓕᔭᕆᐊᖃᕐᓂᕐᒧᑦ ᓴᐳᓐᓂᐊᕈᑎ − 
ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

